
AIR NIUGINI KAP
WANTAIM STAIL: 
Ol kebin kru bilong
Air Niugini i holim nu-
pela tropi Air Niugini i
sponsa long pilai
namel long SP PNG
Hunters wantaim
Townsville Black-
hawks. Dispela pilai i
bin kamap long
Sande las wik.
Hunters i winim
namba wantaim na
dispela Air Niugini
Kap bai olgeta yia
long dispela mun bai
Hunters na wanpela
tim long Kiwinslen
Kap Resis i pilai long
winim. Poto Nicky
Bernard.

Sir Mekere i wari long kantri
na ran gen long politik

Frieda Kana i raitim

SIR Mekere Morauta, bipo Praim
Minista nau i laik ran long Pot
Mosbi Not Wes Ilektoret long
namba 4 taim bikos em i laik
helpim long bringim senis long
ikonomi na nem bilong kantri.
Sir Mekere i bin stap Memba bi-

long Pot Mosbi Not Wes inap long

tripela raun gavman pinis bipo na
em i bin risain long 2012, tasol nau
em i laik kam bek gen na Wantok
Niuspepa i askim em long wanem as
em i laik go bek gen long politik.
“Wankain olsem planti ol pipel bi-

long Papua Niugini i tingting long ol
hevi nau i bungim kantri long sait bi-
long ikonomi, mi wari long wanem
samting bai kamap long dispela

kantri long bihain sapos yumi lukluk
nating na larim Praim Minista Peter
O’Neill  bai bagarapim kantri moa
yet,” Sir Mekere i tok.
Em i tok, hevi bilong korapsen i

wok long go bikpela na hevi bilong
mani long kantri tu i wok long go
bikpela tasol  Praim Minista O’Neill
i no wok long  mekim wanpela
samting long soim olsem em i wari

na i laik senisim dispela kain lukluk. 
“Inap Peter O’Neill i kamaut na

tokim kantri long wanem wei em bai
stretim hevi bilong korapsen? PNG
em i stap benkrap na i gat bikpela
hevi long kes flo. PNG i no gat foren
karensi o mani. Em i wok long pasim
wok bilong nius na pres i no gat pres
fridom. Ol pipel i pret long wokim ol
pablik demonstresen. 

I go moa long
pes8...

Opotio bihainim
lek mak bilong
papa - P2

Tupela Sumkar Open kenidet lusim 
na sapotim PNC kenidet

James G. Kila i raitim

TUPELA kenidet husat i re-
jista na endosim ol yet
long 2017 Nesenel Ileksen
long Sumkar Open long
Madang provins i senisim
tingting na ol i sapotim
narapela kendidet, Chris
Kalik Mora bilong Pipels
Nesenel Kongres (PNC).
Wanpela long dispela tu-

pela kendidet, Clement
Kauwi i tokim Wantok
Niuspepa olsem em wan-
taim narapela kendidet
Stanley Kaut bilong Bargam
eria i no laik long resis
bikos tupela i 
bilip olsem Mora i gat

moa namba na i gat gut-
pela sapot long bringim
senis long politikal na sosio
ikonomik divelopmen long
Sumkar distrik.
Sumkar Open long 2017

Nesenel Ileksen gat 46
kendidet i sanap long resis.
Insait long dispela namba i
resis, 39 em ol kendidet bi-
long Karkar Ailan, na  7-
pela em ol kendidet bilong
Sumgilbar LLG long bikples.
Sumgilbar LLG i gat

tripela wod kaunsil eria em
long Sum, Bargam, na Gil-
Wangil. 
Insait long elijibel vota

populesen rekot bilong
2012 i soim olsem Sum i
gat 5,197 elijibel votas.
Long dispela yia 2017 Ne-
senel Ileksen bai lukim
tripela kendidet bilong
Sum eria  i resis, na 2012
vota populesen rekot long
Bargam em 5,718 na nau i
lukim tripela kendidet i
resis, na long Gil-Wangil i
gat 9, 298 elijibel vota, na
wanpela kendidet tasol
husat i sanap resis em Chris

Kalik Mora.
Vais Presiden bi-

long Sumgilar LLG,
Willie Banik i
makim Sum, na em
i bilong Rempi viles
we i gat ol lain pa-
pagraun tu i stap
insait long bikpela
Pasifik Marin In-
dastrial Zon divel-
opmen.
Banik i tokaut

olsem em i sanap
baksait na sapotim
Chris Kalik Mora, bikos PNC
Pati i endosim Mora long
pusim strong long
kamapim PMIZ projek.
Mora em pastaim wan-

pela opisa long PNG Difens
Fos na bihain em i wok
olsem Nesenel Divelopmen
Benk (NDB) opisa. 
Wanpela yangpela bisnis

man aninit long CBO rolaut

program Collens Yapen bi-
long Karkum viles, i tok
Gavak pipel i mas pasim
tingting na givim olgeta
namba wan vot bilong ol
long Chris Kalik Mora,
husat em mangi Gavak yet,
na em gutpela kwaliti lida
Praim Minista, Peter
O’Neill i luksave na givim
em tok orait long sanap
long Sumkar Open.

Karkum wantaim Mirap
em wanpela tokples ol i
save kolim “Gavak” o sam-
pela save kolim ‘Gabak.”
Yapen i tok, “Planti papa-

mama tude long Sumkar i
amamas tasol long fri
edukesen bilong gavman
bilong PNC, na dispela man
Chris Kalik Mora em PNC
Pati kendidet ya, olsem na
mipela i sapotim em.”

Sumkar Open kendidet Clement Kauwi, (lephan) Chris Kalik Mora
(namba tu long lephan) wantaim yangpela bisnisman Collens Yapen
na vais presiden bilong Sumgilbar LLG Willie Banik. Poto: James G.
Kila

Opotio bihainim lekmak bilong papa long Usino-Bundi
James G. Kila i raitim

OL VOTA i mas save gut long husat
kendidet ol I makim na save gut
long wok ekspiriens bilong em
long wok em bai mekim long
helpim ol.
Dispela em wanpela salens na

gutpela tok awenes wanpela
akaunten na kendidet bilong
Usino-Bundi, John Opotio, i givim
las wik long kempen awenes bi-
long em long ples Enekuwai long
Kurumbukari maunten long
Madang provins.
John Opotio i sanap nau long

Usino-Bundi Open long 2017 Ne-
senel Ileksen long lekmak bilong
papa bilong em husat em namba
wan memba ov palamen (MP)
long 1977.
John Opotio Rimura i tokaut

olsem ol pipel bilong Usino-Bundi
mas opim ai na lukim lida husat i
ken bringim senis na gutpela divel-
opmen long helpim ol rurel pipel

long distrik. Na dispela lida ol i
makim mas save long wok bilong
edministresin na tu i gat koneksen
wantaim ol gavman lain ejensi na
bisnis long bringim wok divelop-
men i kam long Usino-Bundi。

Opotio i bin go raun long ol eria
long Usino-Bundi long givim
awenes long makim gutpela lida
husat i gat ekspiriens na save long
mekim wok na bringim divelop-
men i go long helpim ol pipel.

Opotio em i wanpela long 52
kendides husat bai resis long
Usino-Bundi Open long salensim
MP Anton Yagama.
Em i tokaut long awenes long

wok ekspiriens bilong em wantaim
ol praivet sekta. Namba wan taim
em i bin wok long Word Pablising
Kampani, mama kampani bilong
Wantok Niuspepa, na bihain em i
go wok long PNG Takis Opis. 
Bihain long dispela em i go wok

long Nu Briten Palm Oil na i bin
wok long Nu Ailan provins. Bihain
em i joinim PNG Kakao Kokonas In-
stitiut na i save long rot we ol
egrikalsa ejensi bilong gavman i
save kisim mani long helpim wok
bilong ol.
Pastaim long em i putim nem

long resis long ileksen, Opotio bin
wok olsem jeneral menesa bilong
Kurumbukari Limited, wanpela
bisnis han bilong ol papagraun in-
sait long Ramu Nikel Projek long
Madang provins.

Akaunten John Opotio putim han long resis kisim ples bilong papa husat
i namba wan MP bilong Usino-Bundi long 1977. 

Parkop: 
K50m Ela Bis 
divelopmen
bai helpim
manmeri

Paul Zuvani i raitim

WOK divelopmen long Ela Bis i bi-
long helpim olgeta manmeri, Ne-
senel Kapital Distrik Gavana,
Powes Parkop i tok.
Em i tok dispela divelopmen i no

bilong helpim wanpela man o grup
tasol i bilong lukim olgeta manmeri
long siti kisim amamas long em.
Em i tok dispela divelopmen bai

lukim bai i gat foa len rot, wok stre-
tim long 700 mita nambis long ol
manmeri i stap na waswas, ol stua,
tripela basketbol na voli kot na
ampi tieta (amphitheatre).
Namel long dispela ol bai planim

ol diwai na bai mekim rot i bi-
hainim mak bilong trausel (turtle)
long ol manmeri i ken wokabaut.
“Dispela wok divelopmen em i

bikpela divelopmen na i no bilong
wanpela man o grup long ol i ken
kisim amamas long em,” Parkop i
tok.
“Namba bilong ol manmeri i wok

long gro bikpela na mipela i mas
kamapim ol wok we i ken inapim
dispela namba.”
Parkop i tok biknem Waikiki

Nambis long Haiwaii i no neturel
(nambis yet i kamap) tasol ol man i
mekim. Long dispela ol i ken
mekim Ela Bis kamap wankain
olsem Waikiki o ol arapela biknem
nambis long ol arapela kantri.
Em i mekim dispela tok long

bekim sut tok bilong Memba bi-
long Kavieng na lida bilong Pipels
Progres Pati, Ben Micah husat i tok
wok divelopmen i kamap i bilong
helpim ol bikpela manmeri tasol na
i no bilong helpim ol liklik man-
meri.
Tasol Parkop i tok dispela i no tru

na moa yet em i no yusim mani bi-
long Kavieng distrik long divelop-
men Ela Bis we Micah i ken
komplen long em.
Em i tok Micah i mas tingting

long divelopim Kavieng na distrik
bilong em long Nu Ailan na i no
toktok long wok divelopmen i
kamap long Pot Mosbi.
Wantaim Parkop em Minista bi-

long Spot na Memba bilong Mosbi
Saut Justin Tkatchenko husat i tok
wok divelopmen i kamap bilong
lukim ol manmeri i “pulim gutpela
win.”
Tkatchenko i tok las divelopmen

wok long Ela Bis i kamap 30 yia i go
pinis na em i taim nupela wok di-
velopmen i mas kamap.
Em i tok namel long Ela Bis nam-

bis bai gat wanpela kona ol bai
kolim Lakatoi Nambis we ol man-
meri i ken go malolo na i ken kuk
tu.
Tkatchenko i amamas na tok

tenkyu long sapot Gavana i givim
long kamapim ol divelopmen. 
Ol i kisim K50 milien dinau mani

long BSP long mekim dispela divel-
opmen.
Projek em Nesenel Ekseketiv

Kaunsil i tok orait long em.
Disain bilong divelopim i kam

long Townsville, Australia.
Wok i stat long mun Janueri long

dispela yia na i hop long pinis long

Wok Divelopmen i
kamap long Ela Bis
long Pot Mosbi.
Poto: Paul Zuvani

Raitman! Heri Heveho em i disaibol man na save raun long stail wilsea bilong em. Em i
gat raun plen bilong em yet. Em i save taimim gut raun bilong em. Em silip long 3-mail
haus sik. 5kilok moning em bai lusim haussik we nogat kar i save raun na kruz isi i kam
daun lusim 3-mail na go daun long Boroko na sindaun arere long Dove Travel opis na
putim liklik contena long kolektim liklik wansilin bilong em. Em lukim taim i go 3-kilok, em
lusim Boroko na go long Manu Auto pot na sindaun long hap.Em lukim taim em 6-kilok,
em bai lusim Manu na kruz isi i go daun long 3-mail haussik na go insait long banis..7-
kilok nait, Heri em stap insait na silip. Neksde, em bai mekim wankain wokabaut bilong
em. Em i no abrus liklik long kilok raun bilong em liklik. Em i makim stret long olgeta de..

Poto: Jada Wilson

Raitman, 
Heri Heveho...

Polye: Pruaitch i mekim 
Somare gavman i pundaun
KROS pait namel long
ol bikpela politikal
pati long Papua Niug-
ini politik i no pinis
yet.
Long dispela wik

Oposisen lida na pala-
men lida bilong Tri-
umph Herites
Empawamen (THE)
pati, Don Polye, i tok
lida bilong Nesenel
Alaiens (NA) pati i as
bilong pundaun bilong
Somare gavman long
2011.
Em i tokaut long dis-

pela long soim long ol
manmeri long wanem
tok i tru na long bekim
sut tok bilong Pru-
aitch. 
“Taim Gren Sif Sir

Michael Somare i stap
long haus sik long Sin-
gapore, olgeta mani i
stap long ol tras

akaun,” Polye i tok.
“(Long dispela taim)

taim Pruaitch i tresara
na kamapim hauskuk
kebinet na i wok long
yusim dispela ol
mani.”
Pruaitch i sutim tok

long Polye na Wau Bu-
lolo memba, Sam
Basil, olsem tupela i
no ken mekim tupela
yet i luk gutpela taim
tupela tu i bin stap
long sapotim O’Neill i
kamap praim minista.
Polye i tok Pruaitch

i no ken sutim tok
bikos em i stap long
mak (opis) we em i bin
inap long mekim di-
sisen long gavman i no
ken yusim krangki
pablik mani.
Em i tok long 2011

em i lusim Somare
gavman bikos ikonomi

i wok long go bagarap
taim Pruaitch i laik
ranim kantri wantaim
hauskuk kebinet.
Moa yet em i tok

maski em i lusim So-
mare gavman na
joinim O’Neill gav-
man, dispela hevi bi-
long sevim kantri i no
pinis tasol i go bikpela.
“Hop bilong mi long

sevim kantri aninit
long nupela praim
minista, i go drai nat-
ing,” Polye i tok.
“O’Neill i yusim

krangki mani na dis-
pela i mekim ol in-
vesta i no gat bilip
long kantri.”
Em i bagarapim

demokrasi, ikonomi,
lo na gavaman na ol
arapela bikpela sis-
tem.”
Wantaim dispela

Polye i askim long
wanem politikel sta-
biliti Pruaitch i wok
long tok long em taim
em i mas  stap wan-
taim O’Neill long
givim sapot long lukim
kantri i gat wanpela
gavman tasol.
Polye i tok sapos

Pruaitch i save kantri i
wok long go bagarap
em i no laik lusim
O’Neill gavman na go
joinim em.
Em i tok Pruaitch i

save long ol mak i stap
long bagarap bilong
kantri tasol Pruaich i
stap yet.
“Yu mekim disisen

long lusim PNC long
taim ileksen i stat
bikos yu no laik long
kisim nem nogut. Dis-
pela i no trupela li-
dasip,” Polye i  tok.

BPNG printim mani long 
stretim dinau - Pruaitch i tok
Benk ov PNG i stat long
prinim mani long las yia
long sapotim dinau bilong
O’Neill-Dion gavman, Ne-
senel Pati Lida, Patrick
Pruaitch i tok long dispela
wik.
Mista Pruaitch i tok,

praivet sekta bilong PNG,
olsem ol komesel na su-
paenuesen fan i kisim
mak bilong ol pinis long ol
dinau bilong gavman, na
kamapim ol oksen bilong
Benk ov Papua Niugini
Treseri Bils under-sub-
scribe.
“Sentral Benk i luk

olsem  em i lusim pinis
pasin bilong em olsem
wanpela indipenden in-
stitusen bilong kantri

long taim em i wanbel
long helpim Nesenel Gav-
man long baim ol Treseri
Bil na baim ol stok long
em yet.  Taim dispela
samting i kamap em i wok
long putim mani bilong
Gavman,” Mista Pruaitch
i tok. 
“Dispela kain pasin em

i no gutpela na inap long
kamapim bagarap bikos
ol i no mekim long tru-
pela pasin.  Sapos dispela
pasin i go longpela taim
em inap tru long mekim
inflesen i go antap na bai
hat long kontrolim na em
i kamapim bagarap long
ikonomi we bai hat long
stretim gen.
“Bikpela inflesen bai

mekim planti pipel i kisim
hevi bikos prais bilong ol
samting long stua na ol
sevis bai go antap.  Yumi
bai lukim wanpela samt-
ing nogut i kamap sapos
strong bilong Kina i kisim
bagarap na bai mekim ol
prais bilong ol samting i
kam insait olsem ol impot
i go antap tumas. 
“Mista Pruaitch i tok

intenesenel Monitori Fan
i ting mak bilong dinau
BPNG i karim long Jun las
yia i kisim mak bilong 20
pesen bilong domestik
dinau. 
“Dispela bai tok olsem

BPNG bai karim ol dinau
bilong Gavman inap long
mak bilong K2.7 bilien,”
em i tok. 

Pruaitch: Mi tok no gat long disisen nogut
NESENEL Alaiens (NA)
pati lida na memba bi-
long Aitape Lumi,
Patrick Pruaitch i tok
long dispela wik em i
bin sakim tok long ol
disisen nogut bilong
Praim Minista Peter
O’Neill.
Pruaitch i tok

O’Neill i bin mekim
planti ol disisen we
inap long bagarapim
ikonomi bilong kantri.
“Praim Minista

O’Neill wantaim ol
senia kebinet minista
bilong em oltaim i
save gat hevi wantaim
mi long karimaut ol di-
sisen,” em i tok.
“Olsem mi tokaut

pinis long bung bilong
ol NA (Epril) kendidet
olsem Praim Minista i
gat olgeta strong na
save long bagarapim
ikonomi bilong kantri.
“Em i ken mekim

wanpela tok nau tasol

inap long senisim long
tumora.
“Pasin bilong tanim

tok na senisim disisen
hariap tru i stap wan-
taim O’Neill.
“Long taim mi

kamap Tresera,
O’Neill i bin save gut
tru long tingting bi-
long mi long egensim
ol disisen we i no
wankain long ol mani
plen mipela i
kamapim.
“Long taim ikonomi

bilong kantri i bin
bagarap bipo long
2002 na taim Somare
gavman i kisim gav-
man long 2002, planti
ol gutpela disisen i
kamap na wanpela bi-
long dispela ol disisen
em Fiskel Responsibil-
iti Ekt 2006.
“Dispela i lukim gav-

man i save long rot bi-
long lukautim gut

mani na dispela i
lukim ikonomi i kamap
gut.”
Pruaitch husat

O’Neill i rausim olsem
Minista bilong Tresari
long las mun bihain
long Prauitch i tokaut
long ol disisen nogut
bilong O’Neill, i tok
planti taim em i mas
sakim tok bilong
O’Neill, Minista bilong
Fainens James
Marape na Nesenel
Plening Minista
Charles Abel long rot
bilong menesim gut
ikonomi.
Em i tok i no long

taim i go pinis bipo
long em i pinis wok
olsem Tresera, O’Neill
wantaim dispela tu-
pela senia minista bi-
long em i laik makim
narapela K4 bilien
long apim mak bilong
Mani Plen long yusim
long kantri.

“Dispela inap
mekim dinau mani bi-
long kantri i go bikpela
tru long K5 bilien i go
long K6 bilien sapos
mi bin harim tok,”
Pruaitch i tok.
“Tasol maski long

dispela dinau mani bi-
long kantri i bin go
antap yet long K2.5
bilien long 2015 Mani
Plen.
“Bikos long planti ol

disisen nogut bilong
O’Neill, dispela i lukim
dinau mani i go antap
long K2.5 bilien.
“Dispela dinau mani

i go antap long K3
bilien long 2016.”
Pruaitch i tok long

las tripela yia em i bin
salim ol pas i go long
opis bilong Praim Min-
ista long tok save long
em i mas daunim mak
bilong Mani Plen i
kam daun tasol dis-
pela i no kamap.

PRAP i sanapim 60 kendidet

Memba bilong Ambunti/Drekikir i dai
TRIPELA wik i stap bipo long vot i
stat long nesenel ileksen na ol
pipel bilong Ambunti/Drekikir i
harim olsem siting memba bilong
ol, Ezekiel Anisi i bin dai long Pot
Mosbi las wik.
Mista Anisi i bin nupela memba

bilong namba 9 palamen bilong
PNG. Em i bin winim dispela sia
long taim em i resis long 2012.
Long dispela taim i bin gat sampela
salens i kamap long krismas bilong
em bikos Mista Anisi i bin yangpela
man tru long taim em i resis na i win.

Spika bilong Palamen, Theo
Zurenuoc i putim wanpela pablik
notis long ol niuspepa long tok sori
long famili bilong Mista Anis na ol
pipel bilong ilektoret bilong em.
Bai ol i kisim bodi bilong Mista

Anisi i go long Gren Hol long Pal-

men long neks wik Fonde 8 Jun
long 11 klok inap 1 klok. 
Bihain long dispela bai i gat fu-

neral sevis i kamap long Sione
Kami Memorial Sios. Bai ol i putim
ful program bilong dispela sevis bi-
hain.

Mista Anisi i bin putim nem gen
long resis long sia bilong Am-
bunti/Drekikir long taim em i dai. I
gat narapela 25 kendidet tu i bin
putim nem long resis long dispela
sit.

Planti biknem kendidet 
i resis long Is Sepik
ILEKTORAL Komisin i
putim lista bilong ol
kendidet bilong Is Sepik
las wik na i gat planti ol
bikman na meri i resis
long ol sia bilong 6-pela
open ilektoret na rijonal
sit. I gat ol dipatmen het
bipo, ol loya, dokta, tisa,
ol bisnisman na meri, ol
olpela memba bipo,
wantaim wanpela pailot
tu.
Long rijonal sit, ol di-

patmen het bipo olsem
Valentine Kambori na
Gabriel Dusava i resis
wantaim ol arapela 24
kendidet. Joseph Gabut
na Sylvester Pokajam i

resis long Wewak Open
na James Wanjik i resis
long Wosera Gawi. 
Wanpela senia pailot

bilong Air Niugini, Joseph
Urmau Kumasi i resis
long Wewak Open.
Ol arapela biknem

kendidet long rijonal sit
em tupela loya Alois
Jerewai na Moses Mur-
ray, bisnisman Allan Bird
na primia bipo, Bruce
Samban. I gat foapela
meri, Sophie Mangai bik-
meri bilong Is Speik
Kaunsil bilong ol meri,
Dulciana Somare, Mon-
ica Hasimani na Jill
Garong i resis tu long ri-
jonal sit.

I gat ol 7-pela meri i
resis long ol open sit na
4-pela long rijonal sit.
Maprik, Wosera/Gawi na
Yangoru Saussia i no gat
ol meri kendidet. Veron-
ica Simogun husat i kisim
bikpela namba long wok
bilong em long jenda
vailens i resis long
Wewak Open sit.
Sir Peter Lus husat i bin

memba bilong namba
wan Haus ov Asembli i
resis gen long Maprik
Open. Em i bin holim dis-
pela sia inap Gabriel
Kapris i winim em. Kapris
tu i resis gen long kisim
dispel sia.

LIDA bilong Pipel Risos
Awenes Pati (PRAP),
Paul Masta, husat i
resis long NCD Rijonal
sia i tokaut olsem
PRAP i gat 60 kendidet
husat i resis long ne-
senel ileksen.
“Sikspela bilong ol 60
kendidet em ol meri,
olsem mama lo bilong
kantri i save tokorait
long en,” Masta i tok.
Ol polisi bilong PRAP

em:
• Bringim bek

rispek na biknem bi-
long ol pipel bilong
yumi bihain long pasin
bilong ol ausait lain i
bagarapim inap long
147 yia.
• Strongim ol

pipel bilong kamap
papa long risos bilong
ol, na ol yet bai digim
na salim. Ol bai no
inap lukluk na sanap
olsem hap diwai,
nogat. Yumi yet bai go
pas long ikonomi na
mani bilong kantri.
• Olgeta pipel

bilong yumi i mas stap
na wok bung wantaim
long ol kain kain divel-

opmen i kamap long
kantri. Ol i no ken
sanap na lukluk tasol
olsem nau ol i save
mekim.
• Gavman bi-

long mipela bai sapo-
tim informal sekta
bilong ikonomi na
planti pipel bilong
yumi bai wok aninit

long ol infomal sekta.
• PRAP bai luk-

luk long ol narapela rot
long redim ol sans bi-
long wok long
strongim ol pipel bi-
long yumi.
• Mipela bai

mekim olgeta Gavman
ejensi i lukluk long ol
divelopmen na i no gat

wanpela ogenaisesen
bai hait baksait long ol
bikpela divelopmen.
• PRAP bai

wokim riviu long
mama lo bilong kantri
na rausim ol mama lo i
no gutpela long kantri.
• Mipela bai

lukluk long ol wan wan
kalsa bilong yumi long
kamapim mama lo bi-
long yumi i ken bi-
hainim.
• Mipela bai bi-

hainim stretpela tre-
disinal Melenesien
Sistem na kalsa bilong
laikim wanpela nara-
pela, skelim, lukautim
na soim rispek, egen-
sim ol nogut pasin bi-
long westen kalsa.
• Pati bilong

mipela bai kamap
wantaim nupela poli-
tikal sistem, nupela
ikonomik divelopmen
model, sosel na jastis
sistem, bilong olgeta
pipel bilong Papua Ni-
ugini.
• Mipela i laik

kamapim nupela his-
tori bilong ol pipel bi-
long yumi.

Tras PNG Pati i lukluk long
senisim takis polisi
BAIM takis bilong gav-
man em i wanpela
bikpela hevi ol man
meri husat i save kisim
liklik pe i save pilim.
Ivan Timo bilong

Tras PNG Pati i tok pati
bilong em bai senis lo
bilong baim takis
stopim ol lain i kisim
liklik pe long baim
takis.
Mista Timo i resis

long sia bilong Huon
Galp Open long ne-
senel ileksen.
Em i tok, “Yumi mas

rausim takis long ol
lain i kisim liklik pe, na
larim ol bikpela bisnis
na ol grup i baim takis.

Em i tok dispela em
wanpela polisi bilong
Tras PNG Pati.
Mista Timo i tok, as

tingting bilong dispela
polisi em bilong rausim
takis long ol lain i save
kisim liklik pe namel
long mak bilong
K30,000 long wanpela
yia.
“Ol bikpela bisnis o

grup i save mekim
bikpela mani tasol ol i
no save baim takis
taim ol lain i kisim liklik
mani tasol i save baim
takis. Olsem na Tras
PNG Pati bai lukluk
long senisim dispela,”
Mista Timo i tok.

Tras PNG Pati bai
lukluk  tu long egrikalsa
na ol lain i no kisim
wok husat i stap long
ol taun na siti.
Mista Timo i tok

planti ol man na meri i
stap long ples, olsem
na Komoditi Bod ejensi
i mas gat inap mani
long mekim gut wok
bilong ol long helpim ol
lain long ples.
“Ol lain man meri

husat i no kisim wok na
stap long taun na siti,
yumi ken wokim ol lik-
lik bisnis ol i kolim
Smol Bisnis Entaprais
(SME) long ol wan wan
i ken mekim mani na

stretim sindaun bilong
ol.
Tras PNG Pati bai

lukluk tu long pasin bi-
long kisim ol ausait
man i kam wok insait
long kantri.
"Tras PNG Pat i laik

wokim wanpela dipat-
men we bai i skelim
gut ol man i kam insait
long kantri olsem bai
yumi ken larim ol
namel wok long yumi
yet i wokim.
“Long dispela wei,

yumi bai kirapim
bikpela sans long ol
man na meri long kisim
wok isi,” Mista Timo i
tok.

Lida bilong Pipel’s Risos Awenes Pati na
kendidet bilong NCD Rijinal sia, Paul Masta.

“I kam long Pacific International Hospital Port Moresby”

Do you want smoke to choke your heart?

Source : web  
A few years back, an advertisement widely released in one
of the most populous countries of the world showed a
young man smoking a popular and cheap cigarette, with a
catchy title- ‘Live life young!Smoke C-------R!”
It did not take a long for the harsh truth to sink in- you do

not get a chance to get old on that cigarette, you die young.
In the West, another immensely popular ad featured the

Marlboro Man- macho, muscled and majestically mounted
on a Mustang, a quintessential free-roaming horse of the
American wild west, riding into the sunset. But many of the
models who played the Marlboro man, who enjoyed the
perk of abundant free cigarettes, did not live to see the
evening of their life. They died young on the trail of life
A recent report in The Lancet, one of the most reputed

medical journals in the world, reported worrying findings.

Source : web
In 2015, smoking caused more than one in ten deaths

worldwide, killing more than 6 million people with a global
loss of nearly 150 million disability-adjusted life-years.
How does smoking cause heart disease? The facts are un-

equivocally established.
Smoking damages the lining of your coronary arteries,

leading to a build-up of fatty material (atheroma) which nar-
rows the artery. This can cause angina (chest pain) and
eventually a heart attack. The carbon monoxide in tobacco
smoke reduces the amount of oxygen in your blood. This
means your heart has to pump harder to supply the body
with the oxygen it needs.
The nicotine in cigarettes stimulates your body to pro-

duce adrenaline, which makes your heart beat faster and
raises your blood pressure, making your heart work harder.
Your blood is more likely to clot, which increases your risk

of having a heart attack.  
Smokers are almost twice as likely to have a heart attack

compared with people who have never smoked.
When non-smokers breathe in second-hand smoke - also

known as passive smoking - it can be harmful. Research
shows that exposure to second hand tobacco smoke is a
cause of heart disease in non-smokers, which means you
could be harming the health of your children, partner and
friends.
Stopping smoking has huge benefits and it’s never too

late to give up.
Stopping smoking is the single best thing you can do for

your heart health, and the good news is that the risk to your
heart health decreases significantly soon after you stop.
Quit  smoking, live to a long, happy and healthy age!

Source : web
Dr.Venkita  S Suresh, MD. D.Card ( Lon), FACP, FCCP
Medical Director and Chief of Cardiology
Pacific International Hospital, 3 Mile, NCD



P6 Wantok Jun 1 - 7, 2017 heltedukesen

Sibed Maining i
Gutpela o Nogat?
PLANTI yia i kam nau planti lida bilong yumi

i save kalap hariap tru na tok yesa long ol nu-
pela tingting i kam insait. Wanpela dispela ol
tingting em si bed maining o maining long as
bilong solwara.
Long Solwara namel long Nu Ailan Provins

na Is Nu Briten Provins wanpela maining kam-
pani i wok long rere nau long go kisim gol na
kopa long as bilong Solwara. Ol wokman bi-
long kampani ya i tok bai i no gat hevi i kamap
long dispela hap.
Wanpela bikpela asua gavman bilong

Papua Nugini i bin mekim em long givim tok
orait long dispela wok i ken kamap long Sol-
wara bilong em, taim em yet i no gat lo bilong
givim stia long wok maining insait long Sol-
wara. Bihain long planti komplen nau gavman
i kamapim ol lo ya wantaim halivim bilong
dispela kampani husat bai i mekim wok. 
Pastaim tru sampela pipel bilong Nu Ailan

na Is Nu Briten i amamas long dispela wok bai
i kamap tasol bihain ol i luksave olsem dispela
kain maining wok bai i no inap long kisim
nidim planti wokman. 
Aninit long lo bilong graun long Papua Nug-

ini, ol pipel i gat rait long ol samting i stap
antap long graun na i go daun sikis fit tasol.

I go daun moa em i samting bilong gavman.
Gavman i yusim dispela lo long sakim ol pipel
bilong Nu Ailan na Is Nu Briten i go long sait
long wanem em bai i kisim ol gol na kopa
daunbilo tru long mak 1600 mita i go daun
long solwara. 
Dispela em i krangki bikos i no gat lo bilong

solwara stap yet na gavman i hariap tru long
sakim ol pipel i go sait.
Ol pipel bilong Nu Ailan na Is Nu Briten i gat

planti stori long pasin bilong stap wan wan-
taim Solwara. Dispela em i wanpela bikpela
strong bilong dispela tupela provins tasol ol
gavman bilong tupela i no laik luksave long
dispela. No gat. Ol i mangal tru long dispela
nupela divelopmen we bai i kamap namba
wan taim long Pasifik long Solwara bilong ol.
Ating bai i gat planti mani long dispela pro-

jek? I gat planti toktok olsem dispela em i no
wok maining tru tru. Em i wanpela risets pro-
jek we ol saintis i laik traim strong bilong ol
masin ol i bildim pinis. Bihain bai ol i ken salim
dispela masin long ol arapela kantri. 
Na Papua Niugini bai i kisim wanem long

dispela projek? Yes, em bai i kisim sampela
liklik mani tasol bai i no inap long skelim wan-
taim ol pipel na tu bai i no inap long stretim
olgeta bagarap bai kamap insait long solwara
ya.
Sapos yumi tingim gut i gat as na sampela

samting i hait insait long Solwara. Ating yumi
ol pipel i no klia yet? Yumi yet i wok long pin-
isim ol samting antap long graun na bagara-
pim sindaun bilong yumi na nau yumi laik go
long Solwara? Yumi soim klia stret yumi no
kia long ol pikinini bilong yumi long bihain
taim. Yumi laik pinisim olgeta samting nau
yet.

Glasim
Wokabaut

wantaim 
Rosa Koian

Each year, on the 31st of
May, Papua New Guinea
joins the World Health Or-
ganisation to promote
World Tobacco Day. This
year the theme is “To-
bacco – A Threat to Devel-
opment”.

This theme has been cho-
sen to highlight the link
between tobacco use and
the damaging affect it has
on sustainable development. All countries are encour-
aged to ensure that strong and effective tobacco con-
trol measures are implemented as a part of their
Sustainable Development Agenda.

Tobacco use is a major health risk, and its use around
the world leads to Tobacco related diseases including
cancers, heart disease, chronic respiratory illness, dia-
betes, stroke in adults. Indirect health impacts include
asphyxia (breathing difficulties) in new born babies and
low birth weights, making the child vulnerable to other
diseases.

The result of these diseases, apart from the personal
misery experienced by those affected, are the high
health care costs and premature death which impact
the community. It is estimated that 80% of premature
deaths attributed to tobacco use occur in low to middle
income countries. This relates directly to Papua New
Guinea. 

The use of tobacco products, particularly cigarette
smoking, has increased many times in PNG over the last
20 years and we are now ranked as the highest user of
tobacco products in the Western Pacific Region. Accord-
ing to the Global Youth Tobacco survey conducted in
PNG in 2016, 53% of young people (aged 13-15) are reg-
ularly smoking. This rate is likely to be higher than re-
ported with the increasing availability of counterfeit
cigarettes and illicit tobacco.

Sadly, it is our poorest people who are hardest hit by

this tobacco use. It is
estimated that some
families spend up to a
quarter of their
household food ex-
penditure on tobacco
products. We also
know adults who can-
not read are more
likely to be smokers.

It is essential to the
Government that this

damage to the health of our people and our develop-
ment is halted. It is for this reason that the National De-
partment of Health supported the Governments
objective by developing the new Tobacco Control Act,
which was passed into law in 2016. This act replaces the
previous Act which was over 30 years old.

The purpose of the Act is to place controls on the sale,
use and promotion of tobacco products and to use the
mechanisms open to Government, and through new
regulations to be released in 2017, to significantly re-
duce the harmful use of the tobacco products. 

On behalf of the National Department of Health, I invite
all sectors of the PNG community, and of the commu-
nity itself, to help enforce the controls on tobacco use.
I ask everyone to use No Tobacco Day to reflect on what
they can do personally and professionally to reduce the
use of tobacco products in their own part of the Coun-
try. 

A reduction in the use of tobacco products will reduce
the adverse health effects, improve the economic de-
velopment of our Country and will promote overall
health and wellbeing. These changes will support our
achievement of Vision 2050, a smart, wise, fair and
happy society.

Pascoe Kase
Secretary for Health

Office of the Secretary of Health

PRESS RELEASE
PRESS RELEASE ON WORLD NO TOBACCO DAY

THEME: Tobacco-A Threat to Development

Gret 10 eksam bai kamap long Jun 18
EDUKESEN seketeri,
Dr Uke Kombre tokaut
long olsem Written
Expression eksam bi-
long olgeta Gret 10
long kantri bai kamap
long Fonde Jun 8.
Em i tok moa long

69,000 Gret 10 studen
long 301 provinsal na
sekenderi skul long
kantri bai  sindaun long
dispela eksaminesen.
Dokta Kombre i sin-

gaut long olgeta
provinsal edukesen ed-
vaisa, ol provinsal
eksam supavaisa, ol
senia sekenderi skul
stended opis, ol
gaidens opisa, prinsi-
pal, na ol het tisa long
putim was long ol
eksam pepa. Em i tok
ol eksam pepa i
bikpela samting tru na
i no ken goaut long
han bilong ol ausait

lain.
Dokta Kombre i

askim ol papamama
long lukluk long ol
pikinini na helpim ol
long stadi bikos planti
studen i wok long raun
long wok bilong ilek-
sen na i no go long
skul.
Em i tok gut lak long

ol studen long taim ol i
sindaun long dispela
eksaminesen bilong ol. EDUKESEN seketeri, Dr Uke Kombre

“Em i wok long senisim ol
Polis Komisina klostu,
klostu na Ombudsman i no
gat risos long mekim wok
bilong en long was long
gavman. Gavana bilong
Benk ov PNG i stap aninit
long karamap bilong Peter
O’Neill na i no wok long tok
tru. Seketeri bilong Fainens
i karim beg tasol.
Sir Mekere i tok em i gat

ekspiriens long stretim dis-
pela kain ol hevi bikos bipo
long 1999 taim bilong em
olsem Praim Minista taim
PNG Pati i bin stap long gav-
man em i bin sevim kantri
wanpela taim.
“Mi bin sevim kantri long

1999 taim PNC pati i bin
stap long gavman na
ikonomi i bin go bagarap.
inflesen i bin stap long mak
bilong 28 pesen  i go daun
long 9 pesen. Intres reit i
bin stap long 28 pesen, mi
bringim i go daun long 7
pesen, Foren Risev i bin
stap tasol long mak bilong
US$80 milien na mi bringim
i go antap long US$340 mi-
lien.

“Long dispela taim, gav-
man i bin gat dinau inap
long K400 milien. Mi kam
insait na wokim ol rifom na
strongim bek ikonomi bi-
long kantri,” Sir Mekere i
tok.
“Mi gat wari na bel long

ol pipel. Dispela gavman i
no gat wari long ol pipel. Mi
no sanap long kisim mani.
Mi gat inap mani long
pensen bilong mi taim mi
pinis long gavman na tu mi
gat bikpela Fising bisnis. Mi
gat gutpela sindaun bikos
Papua Niugini i helpim mi
wantaim fri edukesen na mi
kisim ol wok we i givim mi
gutpela ekspiriens. 
Na mi laik helpim kantri

wantaim dispela save na
ekspiriens bilong mi.” Sir
Mekere i tok.  
Sir  Mekere i tok moa

olsem em i sanap olsem in-
dipenden kendidet tasol
sapos em i winim sia, em
bai bungim ol narapela in-
dipenden kendidet na bai ol
i holim han wantaim ol
wanem yangpela pati lida
husat i laik senisim gavman
bilong Peter O’Neill.

Se Mek sanap gen...
I kam long pes 1... Polye tok lukaut long 

Ilektoral Komisina
OPOSISEN lida na lida bi-
long Triumph Herites Em-
pawamen (THE) pati Don
Polye i tok PNG Ilektoral
Komisina Patilias Gamato i
no ranim praivet bisnis bi-
long em tasol i ranim wan-
pela bikpela opis bilong
gavman bilong Papua Ni-
ugini.
Em i tok Gamato i no ken

mekim ol disisen long bi-
hainim laik bilong em tasol
i mas mekim ol disisen long
wanem samting i wok long
kamap na stap tru long wok
bilong ileksen long dispela
taim.
Em i mekim dispela tok

bihain long tok bilong Gam-
ato olsem Komisin i no inap
long senisim gen ol ritening
opisa long wan wan ilek-
toret bihain long em i
makim ol pastaim.
Polye tok dispela tok i

soim Gamato i wok wan-
taim sampela politik grup.

“Tok bilong Gamato long
no ken senisim gen ol riten-
ing opisa long wan wan
ilektoret i no gutpela,” em i
tok.
“Em i mas save em i

ranim ileksen na i no
praivet bisnis bilong em.
“Ileksen i bilong lukim

gutpela sindaun bilong ol
manmeri long narapela
faivpela yia.
“Sapos Gamato i no tingt-

ing gut, dispela bai lukim
ileksen bai i no inap kamap
fri, fea, demokretik na seif
ileksen.”
Polye i askim Kominisina

long kamap wantaim gut-
pela tingting.
Em i askim Gamato long

em i mas mekim ol disisen
wantaim no gat pret o bikos
e mi laikim wanpela grup.
Em i tok ol kain ripot

nogut i kamap long ritening
opisa long Kagua-Erave i
soim Komisina i mas

senisim ritening
opis long dispela
distrik.
Em i tok

wankain ripot
nogut i wok long
kamap long riten-
ing opisa long
Kandep ilektoret
bilong em.
“Ritening opisa

i mas namel man
o meri na i no
mas pas wantaim
wanpela man o
grup taim em i
mekim pablik di-
sisen,” Polye i
tok.
Em i askim ol

intenesenel ob-
seva long lukim
gut dispela ol di-
sisen na save long wanem
samting bai kamap bihain
long ileksen.
“Las 26 De Komisina inap

long senisim ol ritening

opisa. Dispela long lukim
ileksen i kamap fri na fea.”
Polye i tok em i wok long

kisim edvais long ol loya bi-
long em long wanem samt-
ing em i mas mekim.

Patilias Gamato, 
Ilektorel Komisina.

Edukesin - Bikpela Polisi bilong
Gabriel Andandi long Tambul-Nebilya
GABRIEL Andandi, kendidet bi-
long Tambul-Nebilya Open Sit I
gat bikpela bilip olsem wanpela
risos tasol we bai kirapim distrik
na senesim pasin bilong ol pipol
long gutpela sindaun em long
kisim gutpela skul save o
edukesin.
Olsem na long 1997 yet, em I

rausim poket mani bilong em na I
bin sponsorim ol sumatin bilong
Tambul-Nebilya I kam inap tete we
I lukim moa long 2,000 sumatin I
bin benefit long mak moni moa
long K6000, 000.
Tete planti memba bilong Pali-

men I save peim skul fi bilong
wanem ol i save kisim mani long
gavaman tasol dispela skul fi asis-
ten we Gabriel Andandi I givim em
mani long poket bilong em yet
bikos em I save olsem edukesin em
bikpela samting insait long distrik
na kantri
Olsem na em I tok sapos em I

kamap Memba bilong Tambul-
Nebilya bihain long 2017 eleksen
bai em i putim bikpela luksave I go
long ol bikpela na gutpela
edukesin bilong ol sumatin I kam
long Tambul-Nebilya.
Gabriel em wanpela lida man we

em I gat visin long kamapim planti
save manmeri insait long elektoret
na kantri bihain long em I luksave
olsem Tambul-Nebilya I no gat
wanpela risos olsem main, oil na
ges tasol distrik I mas kamapim
planti save manmeri.
Tambul-Nebilya I gat planti

agrikalsa wok o fama wok olsem
planim kapis, brokoli, potato na ol
narapela vegetebel tasol sait bi-
long wok gaten em I hat na tu
nogat gutpela maket. Olsem na
Gabriel bilip olsem edukesin I mas
go pastaim.
Long 1997 I kam inap tete,

Gabriel Andandi I bin sponsorim ol
planti sumatin bilong Upa Kagul
moa long 150, Lowa Kagul moa
long 220, Lowa Nebilya em moa
long 166 na Upa Nebilye em moa
long 130 sumatin. Moa long 23-
pela sumatin em ol bilong nara-
pela provins we Gabriel I peim fi
na I stadi tete long narapela kantri
olsem China na Philippines. 
Olsem na bikpela polisi bilong

Gabriel Andandi em EDUKESIN bi-

long ol pikinini long Tambul-
Nebilya we bai kamapim distrik na
kantri wantaim gutpela sindaun na
bel isi.
Ananit long EDUKESIN polisi,

Gabriel Andandi I laik luksave long
ol bikpela astingting olsem;
l Peim skul fi na salim planti

Tambul-Nebilya sumatin igo
long koles na ol bikpela uni-
vesiti insait long nex 5-pela
krismas,

l Peim skul fi na kamapim moa
long 10-pela pilot bilong balus
insait long Tambul-Nebilya
long nex 5-pela krismas

l Peim skul fi na kamapim moa
dokta, pilot, enjinia, loya, tisa,
nes na dokta boi, akaunten na
ol narapela bikpela wok man
na meri insait long Tambul-
Nebilya long nex 5-pela kris-
mas na bihain taim.

l Long divolopim distrik, yumi
mas divolopim human risos
pastaim bilong wanem ples
we I gat planti bikpela skul-
save man na meri bai divolop-
men bai kamap isi.

l Yumi bai kamapim planti
bikpela skul-save manmeri
long olgeta hap bus ples bi-
long distrik na ol dispela save
manmeri bai I kirapim rot I go,
pawa I go, ol bris bai kamap,
hausik na skul bai go na bai I
gat pis na lo-oda na rispekt
pasin namel long ol manmeri
bai I stap antap long ol
bikpela wok sios na Kristen
pasin. Pasin yawa na drak bai
go daun na ol yuts bai rispek-

tim ol skul manmeri.
l Tambul-Nebilya I nogat kes

krop na ol risos olsem gol,
kopa, oil na ges olsem Enga,
SHP, Hella na narapela distrik.
Tambul-Nebilya I save sanap
antap long wok agrikalsa we
save kamapim liklik mani
olsem na Gabriel Andandi bai
givim praioriti igo long
kamapim human risos bilong
distrik we ol wanwan traib na
klen I mas I gat inap skul-save
man meri bilong em yet long
go pas long ol wok kastom na
sios we bai kirapim gutpela
sindaun insait long famali na
distrik.

l Gabriel Andandi I bin peim
skul fi bilong ol sumatin bilong
Tambul-Nebilya long ovasis
skul olsem China na Philip-
pines na ol sumatin bilong
narapela privins em em moa
long 30-pela sumatin nau na
dispela wok bai go het yet. 

l Gabriel Andandi bai salim
moa pikinini meri long Tam-
bul-Nebilya I go long skul we
bai kamap wankain olsem ol
man na wok bung long man
na meri I mas go strong na
bikpela insait long distrik. 

l Rekot bilong olgeta skul-fi
sapot na human risos divolop-
men bai I kamap bikpela long
luksave olsem olgeta klen na
traib I gat inap skul-save man
na meri bilong ol wanwan.

Plen bilong Gabriel Andandi long
strongim na surukim/sastenim
Edukesin Polisi.

l Bai kamapim
wanpela Tambul-
Nebilya Student
Foundation long sas-
tenim edukesin pro-
gram long luksave
olsem ol pikinini long
bihain taim bai bene-
fit moa
l Dispela Founda-
tion em bai ol Tam-
bul-Nebilya sumatin
husait I benefit tete
bai menesim na lidim
wantaim wanpela
Bod of Darektas na
Sekreteriet long
ronim dispela opere-
tim.

l Dispela Tambul-Nebilya
Edukesin Foundation bai go
het we ol sumatin long bihain
taim I bai benefit na kisim
planti moa benefit igo insait
long wanwan haus lain bilong
ol.

Ol narapela bikpela sevis
l Edukesin em bikpela praioriti

bilong Gabriel Andandi tasol
em bai luksave na kamapim ol
narapela bikpela impekt work
projek na infrastraksa tu
olsem rot na bris, helt,
agrikalsa na ol narapela wok
divolopmen.

l Gabriel bai kamapim sampela
bikpela wok long rot insait
long distrik em ol;

l Pokerapul go Tambul Second-
ary bihainim Last Palme

l Kiripia go Gia na go olgeta
long Haiwe bilong SHP

l Tambul ring rot
l Tela go Kailge rot insait long

5-pela kansol eria
l Waipip go Alimp rot
l Waipip go Koipeka rot
l Pinaple market go Pabrabuk

rot

Skelim of risos:
Olgeta risos bilong divelopim

Tambul-Nebilya bai ol brukim na
skelim wankain na bai I gat wan-
wan strongpela na honest grup I
menesim.

l 25% bai go long Lower Kagul
l 25% bai go long Upper Kagul

l 25% bai go long Lower Nebi-
lyer

l 25% bai golong Upper Nebi-
lyer

Ol financial ripot bai kamap long
olgeta yia we ol pipol i gat rait long
lukim na save hamas mani em
Gabriel Andandi i yusim long wan-
wan yia na long ol wanem kain
wok projek. Dispela bai kamap
pablik document we ol pipol bi-
long Tambul-Nebilya bai save
wanem kain mani I kam insait long
distrik na long wanem hap na ol
wanem kainkain projek I wok long
kamap. Dispela ripot tu bai tokaut
long ol bikpela wok projek I kamap
insait long distrik.

Wanem hap bai mani kam bi-
long wok divolopmen?
Tete, planti ol memba bilong

palimen I save weit long dispela
K10 millon DSIP fund we gavaman
I save givim olgeta yia long wan-
wan memba. Planti taim, gavaman
I no save givim na tok promis bi-
long ol memba I save wara nating.
Gabriel Andandi I bin wok wan-

taim United Nation moa long 10-
pela krismas na I gas Masters Digri
long Australia. Em bin mekim
bikpela wok bilong Edukesin tu na
I gat bikpela experience na save.
Ananit long United Nation, em bin
kisim ol bikpela mani I kam insait
long kantri na menesim long
kamapim ol bikpela wok projek in-
sait long PNG. 
Em I gat bikpela netwok wan-

taim ol bikpela egensi na organiza-
tion insait long PNG na ovasis we
em bai yusim long kisim moa mani
na projek I kam insait long kantri
na distrik.
Gabriel Andandi em I bikpela

save-man wantaim bikpela skul na
expirens na I ken mekim moa wok
divolopment insait long distrik,
provins na kantri tu. 
Em I gat save long toktok long

palimen na kisim “kaikai” kam long
“haus man” long skelim na givim
“meri-pikinini”. 
Gabriel Andandi em kain lida

Tambul-Nebilya na PNG I nidim
tete na bihain taim tu long
kamapim family, hauslain, distrik,
PNG and Pacifik rigin tu

Gabriel Andandi i
soim Steven Wanis bi-
long Nebilya husait i
skul long Divine Wod
Univesiti long Madang
we em i save peim
skul fi ibilong em.
Gabriel i save peim fi
bilong planti sumatin
long Nebliya.

NEKS wik long Jun 6, bai PNG i
bung wantaim ol narapela kantri
long wol long makim Wol En-
vairomen De. I gat bikpela hevi i
wok long kamap long wol tude
bikos yumi ol manmeri i no lukau-
tim gut bus, graun na ol wara bi-
long yumi.
Planti ol dispela hevi i soim ples

klia olsem ol senis i kamap bikos
long bikpela bagarap yumi
kamapim long graun. Taim i senis tu
long olgeta hap. Ren i stap longpela
taim na i kamapim tait wara na
bagarapim ol ples na kilim planti
pipel. Long sampela hap ren i no
pundaun na ples i drai na kaikai i
sot na ol pipel i dai long hangre na
kain kain sik.
Hia long PNG i gat hevi i kamap

long ol ples long nambis we solwara
i kam antap na karamapim ol liklik
ailan na bagarapim nambis long
bikples tu. Olgeta provins long
nambis i pilim dispela hevi.
Long ol bus bilong PNG, yumi

pret bai ol naispela pisin na sam-
pela wail abus na ol diwai samting i
lus long taim ol bikpela wok i
kamap na ol pipel i kliaim bus. I gat
wankain wari i kamap long ol pis na
kindam na trausel na ol arapela en-
imal bilong solwara na ol riva.
Long ol taun na siti i gat bikpela

hevi bilong rausim gut ol pipia. Ol-
geta pipia i go long ples bilong
rausim na kukim pipia. I no gat ples
bilong risaikel. Risaikel em wanpela
rot bilong skelim ol pipia na
kamapim ol narapela samting yumi
ken yusim gen. 
Tude yumi yusim planti kain kain

kontena na ol plastik beg. Yu go
long stua, bai i gat ol plastik beg
long pulimapim wanem samting yu

baim. Ol sofdring tude i stap insait
long kain kain sais plastik botol. Ol
manmeri na ol pikinini tu i save tro-
moi nating ol kontena long taim ol
i pinisim sofdring bikos i no gat
pasin bilong risaikel. 
Ol kain samting olsem ol plastik

beg na botol i wok long kamapim
bikpela polusen stret long PNG. Ol

pipel i tromoi long wara o solwara
bai tait i karim i kam bek long nam-
bis na bagarapim ples. Long taun, ol
plastik i save blokim ol baret na ren
wara i no inap long ran gut na i kap-
sait nabaut long rot na kamapim
moa hevi.
PNG i wok long gro na ol kain

kain samting i kam insait long kantri

em ol i wokim long plasik na ol ara-
pela material we bai i no isi long
rausim. Yu ken kukim ol kain samt-
ing olsem plastik, tasol dispela bai
kamapim gen narapela hevi. Long
taim ol plastik i paia bai ol i
kamapim ges nogut na win i karim i
go. Sampela manmeri i ken kisim
sik long taim ol i pulim dispela win
nogut.

Long taim bilong selebretim Wol
Envairomen De, bai i gat ol skul tok-
tok i kamap long lukautim gut bus,
graun na wara wantaim ol enimal i
stap long ol. Bai i gat ol lain i planim
diwai long makim olsem diwai i
stap na helpim long klinim win yumi
save pulim olgeta de long stap laip. 
Dispela ol edukesen program i

save kamap olgeta yia na i gutpela
bikos yumi laik ol pikinini i mas luk-
save olsem envairomen em i
bikpela samting na yumi mas lukau-
tim gut.
Tasol ating nau em i taim bilong

lukluk long ol arapela wei tu long
strongim wok bilong lukautim en-
vairomen. PNG i gat ol bikpela yu-
nivesiti we planti ol save lain i
winim namba long ol kain kain wok.
Na yumi gat ol saveman na meri bi-
long ples tu husat i klia long pasin
bilong lukautim bus graun bilong ol.
Olsem wanem na yumi no luksave
long ol na kamapim sampela salens
bilong testim save bilong ol? Gav-
man i ken kamapim envairomen
awot bilong luksave long Wol En-
vairomen De long PNG. Kamapim ol
seksen bilong dispela awot olsem
seksen bilong gutpela risaikel pro-
gram, seksen bilong skulim ol pipel
long lukautim nambis na solwara o
lukautim bus graun na ol riva na ol
arapela wok. I gat ol viles we ol
pipel i lukautim ol trausel na ol
sikau bilong diwai na ol okid na ara-
pela spesel plaua. I gutpela long
givim luksave long ol dispela kain
lain na promotim tu ol naispela bus,
graun, wara, ol pisin na enimal bi-
long PNG. I luk olsem ol ovasis gav-
man na ol NGO tasol i wok long
givim mani na sapotim ol dispela
lain husat i mekim spesel wok bi-
long lukautim envairomen bilong
yumi. 

LONG dispela wik mipela i
lukim na harim long nius
olsem i no gat ripot i kamap
long wok bilong K1.11 bilien
mani i go long 106 provins
na distrik long kantri.
Dispela mani gavman i

givim aninit long distrik se-
vises impruvmen program
(DSIP) na provinsel sevises
impruvmen program (PSIP).
Opis bilong Rurel Develop-

ment na Implementesen
(ORD) i tok bihainim mani
gavman i givim long ol
provins na ol distrik long las
yia, planti ol provins i no
kamapim ripot na i no givim
ripot bilong mani. 
Stat long 2007 gavman i

save makim K10 milien long
ol memba i ken yusim long
divelopim distrik bilong ol.
Gavman i bin stat wantaim

K4 milien long wanpela yia,
bihain K5 milien na long
2010 i stat long givim K10
milien.
Dispela mani i bilong

mekim ol rot na bris,
kamapim ol haus sik na skul,
pawa, komyunikesen, klin-
pela wara saplai na wok bis-
nis.
Long 2008 ORD i tok ol dis-

trik i save kamapim na givim
gut ripot bilong mani tasol i
tok stat long 2013 namba bi-
long ol distrik na provins
long kamapim na givim ripot
i wok long go daun.
Ekting Seketeri bilong opis

Aihi Vaki i tok long 2008 opis
i ripot na wok divelopmen
bilong mani i kamap gut.
Em i tok long 2013 namel

long 106 provins na distrik
92 tasol i givim ripot bilong
ol. Long 2014 dispela namba
i go daun long 75 provins na
distrik na long 2015, 36
provins na distrik tasol i
givim ripot.
Vaki i tok dispela i wanpela

asua ol distrik i save painim
hat long kamap wantaim ol
ripot bikos DSIP na PSIP man
i no save go aut long taim na
i no save go long mak we ol i
mas go long em.
Dispela em i tok i mas

mekim wok bilong ol distrik
opisa long kamapim ol ripot.
Tasol Skelim Tingting i tok

maski sapos mani i go long
taim na i kamap long mak
stret, bikpela samting em
ripot bilong mani mas
kamap na ripot i mas go long
atoriti long lukim.
Skelim Tingting K10 milien

i no liklik mani tasol em i
bikpela mani na olsem ol
atoriti i mas save long dis-
pela.

Em wok bilong ol distrik
edministreta long kamapim
ripot na dispela wok i stap
long han bilong ol.
Tasol moa yet bikos ol

memba (MP) i siaman bilong
ol Distrik Divelopmen Atoriti
em wok bilong ol tu long tok
strong long ol opisa i mas
kamapim na givim kain ripot
olsem.
Taim ol memba i no tok-

tok, dispela i ken lukim ol
opisa i no inap long wari
tumas long kamapim ol PSIP
na DSIP mani ripot.
Asua long wanem sapos

no gat ripot, dispela i ken
lukim wan wan memba i ken
paulim dispela bikpela mani
na putim i go long poket bi-
long ol.
Skelim Tingting i tok PSIP

na DSIP mani em i bikpela
mani na i pablik mani na
olsem pablik i gat rait long
save long wanem hap dis-
pela mani i go.
Nogut i paul long wanpela

man tasol.

Printed and Published at:
Dove Travel Building,
Level 2,: Section 24, Lot
25, Angau Drive/ Lahara
Avenue Junction, Boroko

Ol MP mas tokaut long DSIP/PSIP mani

Kamapim envairomen awot na
promotim save bilong ol pipel

Jada 017

Planti pipia tru! Ol
plastik botol bilong
Mosbi pulap long hia!

Hau bai yumi krosim
dispela dren na go
long hapsait??!!

Kardinal Ribat askim Jemani
long kisim helpim

Paul Zuvani i raitim

KARDINAL Sir John Ribat i bin
makim Pasifik kantri na askim
Jemani long helpim ol long
hevi bilong klaimet senis.
Ribat i askim sapos Jemani i

ken helpim long makim maus
bilong ol Pasifik kantri long tok-
tok long ol bikpela kibung bi-
long klaimet senis.
Em i askim sapos Jemani ken

serim save na ol toktok bilong
daunim hevi bilong klaimet
senis wantaim ol Pasifik kantri.
Long Jemani i ken kamapim

ol opis, polisi na ol wok long
hap bilong em yet long daunim
hevi bilong klaimet senis.
Em i tok smok nogut bilong ol

faktori na laipstail bilong ol di-
velop kantri i mekim hat bilong
san i go hat moa na dispela i
mekim sindaun bilong ol man-
meri na ol arapela samting long
graun i hat.

Ribat i tok sapos ol gavman
na manmeri bilong divelop
kantri olsem Australia,
Amerika, Inglan, Jemani na
Japan i senis na daunim mak bi-
long smok ol i save kamapim
long wok bilong ol, dispela bai
gutpela.

Em hop olsem wantaim gut-
pela sapot ol i mas daunim i
mak bilong hat i kam daun long
1.5 digri selsis.
Em i tok Papua Niugini i save

gut long hevi long klaimet senis
bikos em i namba wan kantri
long wol we ol manmeri bilong
em i bung hevi dispela senis.
Dispela senis i lukim solwara

i karamapim ol Catarets Ailan
long Bogenvil we i mekim ol
manmeri i lusim ples bilong ol
na go long bikples Bogenvil.
Long pas bilong em, Kardinal

Ribat i tok: Mipela i gat bikpela
wari long Klaimet Senis na hevi
em i givim long manmeri bilong
mipela na wol wantaim.
“Mipela amamas long ol wok

i kamap long daunim hevi bi-
long Klaiment Senis bihainim ki-
bung long Paris, Frans tasol
mipela i bilip i gat moa wok i
mas kamap long surukim dis-
pela hevi i go daun.

“Long Osenia,1.5 digri selsis i
min laip bilong mipela i stap
long mak nogut.
“Dispela i min mipela bai no

gat klinpela wara long dring na
waswas, sik bai kisim ol man-
meri na abus, tait bilong sol-
wara i rausim graun long ailan
na solwara i karamapim ples na
gaden kaikai bilong mipela.
“Dispela i min gavman i mas

subim ol manmeri long lusim
ples bilong ol na go long ol ara-
pela ples.”
Long dispela as Kardinal Ribat

i tok i gutpela Jemani i mas
kam, luksave long sindaun bi-
long ol manmeri long Osenia na
mekim ol wok long daunim hevi
bilong Klaimet Senis.
I gat wanpela sios grup we i

save long wok bilong Klaimet
Senis we i bekim na tok ol bai
kam long Osenia long lukluk
raun long ol ples.

Kadinal Sir John Ribat

Wol Komyunikesen De selebresen long Pot Mosbi
Frieda Sila Kana i raitim

OLGETA yia, Katolik sios
long wol i save luksave
long Wol Komyunikesen
De long las Sande bilong
mun Me na dispela yia
wankain olsem las yia,
Katolik Bisop Konprens,
Sosel Komyunikesen
Opis i go pas long tingim
dispela de. 
CBC Seketeri bilong

komyunikesen na yut,
Fr. Ambrose Pereira sdb
i bin salim singaut i go
long ol bikpela midia
ejensi we i save ranim ol
nius na piksa bilong ol
sios wok long kamap
long lotu bilong Asenson
bilong  Krais Jisas na tu
long tingim De bilong
Wok Komyunikesen long
Katolik haus lotu insait
long Don Bosco Teknikal
Institut long Taurama
Rot.
Pater Ambrose i tok

em i bin ting bai 40 pipel
i kamap tasol 12-pela
tasol i kamap long dis-
pela taim. Long dispela
taim Pater Provinsal bi-
long ol sdb, i autim tok
bilong em antap long
tingting bilong gutpela
komyunikesen wantaim
bilip long bringim gut-
pela nius na lait long
wol. Em i autim tok long
as tingting bilong “No

ken pret, mi stap wan-
taim yu” long Aisaia
43:5.
Dispela taim em i soim

sampela sotpela muvi
bilong ol kain samting i
save kamap long wol
olsem ol stori i no gut-
pela tumas na ol stori
we i salim sampela gut-
pela tingting i go long ol
lain i ritim, harim na
lukim. 
Em i toktok moa long

skelim tingting bilong
wanem kain nius i save
go aut long ol pablik.
Askim i stap olsem em
trupela toktok o em i gi-
aman stori tasol o em i
tingting bilong wanpela
man tasol. 
“Skelim tingting. Tok

yu wok long strongim
long nius yu raitim em i
trupela toktok o nogat?”
Pater Ambrose i tok. 
Bihain long misa,

Pater Ambrose i holim
wanpela liklik taim bi-
long woksop wantaim ol
midia lain bilong ol
bikpela nius ejensi na ol
lain bilong katolik
komyunikesen yet long
Pot Mosbi.
Pater Ambrose i tok-

tok long ol nius ripota i
mas skelim gut ol toktok
long mekim klia wanem
tok em i tok tru stret i
gat as, wanem tok em i

tingting tasol na wanem
tok em i tok win nating. 
Katolik sios i save

holim dispela kain sele-
bresen olgeta yia long
mekim luksave bilong
Wol Komyunikesen de.
Long dispela de i bin gat
ol jenelis bilong National
Niuspepa, Post Courier,
Radio Maria na Wantok
Niuspepa i bin stap long
witnesim dispela de. 

Sapta 2
...moa yet long hap 1 (OUTS)
Kaikai bilong givim strong

OUTS 
Outs i save kamap wankain olsem rais. Em
i gutpela kaikai tru bilong pik na kakaruk,
na em i gutpela kaikai bilong man tu. 

Em i no inap kamap long ples hat. Em i save
kamap gut long maunten long ples kol. Na
long wanpela hap long Papua Niugini, long
Alkena long Westen Hailans, ol man i sve
plainim planti outs liklik, long wanem,
sapos ais i pundaun bai outs i no inap
bagarap. 

MEKIM WANEM LONG OUTS 
Taim plaua bilong en i kamap pinis, orait,
stik nalip wantaim plaua em i wanpela gut-
pela kaikai bilong pik na kakaruk. 
Sapos yu larim is tap na pikinini bilong en i
go strong na i drai pinis, orait, katim na
holim long stik bilongen na paitim kaikai i
go long dispela dram o baket. Dispela em i
gutpela kaikai bilong pik na kakaruk.

Outs em i gutpela kaikai bilong man tu.
Tasol taim yu paitim pinis, bai yu lukim
strongpela skin i stap. Na abus tasol inap
kaikai outs wantaim dispela strongpela
skin. Sapos man i laik kaikaik, em i mas
rausim dispela strongpela skin pastaim. 

I gat wanpela masin bilong dispela wok
stret. Sapos yu no gat dispela kain masin,
bai yu no inap redim outs long man i kaikai.
Tasol sapos yu gat dispela masin, orait, outs
bai i kamap wanpela gutpela kaikai tru bi-
long man. 
Dispela masin em i bikpela na i gat bikpela
pe. Em i no inap long wan wan man i bai bi-
long em. Sapos sampela ples i laik bung
wantaim na baim em inap. 

Long sampela kantri ol i gat masin olsem,
na ol i save redim outs bilong man i ken
kaikai. Dispela kain outs i stap long ol sam-
pela stua long Papua Niugini. Olsem na
mipela i laik toktok liklik long rot  bilong
kukim outs.

Poris Outs 
Namba wan samting bilong wokim long
outs me i poris. Dispela kain em i no hat
long eokim. Pulapim wanpela kap outs long
sospen na kisim 3-pela kap hat wara na
tanim wantaim outs. Putim liklik sol, na
putim sospen outs wanpela wara i go long
paia. Hatim i go na em i boil. Orait, em i
mas boil inap sotpela taim tasol na poris i
redi. 
Sapos yu kukim wantaim susu, bai i gutpela
tru. 
Dispela kain poris i winim bisket long
helpim bodi, tasol pe bilong en i liklik.
Sapos yu givim kain poris olsem long
pikinini bilong yu long moningtaim, bai dis-
pela inap helpim em i stap strong long skul
i go inap belo. Sapos yu givim bisket tasol,
bai i no inap helpim em tumas. 

Lukim Bret long neks isu long wik i kam

MEKIM na SAVE

Ol nius ripota wantaim ol edministresen wokmeri wantaim Pater Ambrose Pereira i kisim poto bihain long Wol
Komyunikesen de selebresen. Poto:  CBC midia. 

Disaplin Fos i redi long Hailans

Nicky Bernard i raitim

OLGETA disaplin fos long Hailans i redi nau
long mekim ol wok bilong lukautim Ileksen
long Hailans Rijon.
Polis Komisina Garry Baki wantaim sapot

bilong Komanda bilong Ami na CS i bin go
long kapitel bilong Hailans, Mt Hagen long
lukim Sief Seketeri Isaac Lupari i opim dis-
pela bikpela operesen bilong Ileksen 2017.
Polis Komisina i bin go pas long tok save

long ol polis manmeri bilong em i mas
mekim gutpela wok long dispela ileksen.
Garry Baki i toktok strong tru long ol polis

fos long Hailans i mas mekim gut wok bilong
ol long lukim olsem ol wokman na meri bi-
long Ilektoral Komisin i stap seif long taim
bilong vot na kaunim ol vot.
Mista Baki i tokim ol polis manmeri wan-

taim helpim bilong Difens na CS olsem ol i
gat men pawa nau long lukautim ileksen
long Hailans, long taim ol i mekim wanpela
bikpela mas namel long Hagen taun i go
inap bung long Queen Pak.
Sief Seketeri bilong Gavman, Isaac Lupari

tu i helpim toktok bilong Polis Komisina na i
tokim ol disaplin fos long mekim gutpela
wok long taim bilong ileksen. Em tokim ol
tausen manmeri bilong Hailans tu long wok

bung wantaim Ilektoral Komisin long
kamapim gutpela ileksen long taim bilong
vot na kaunim bilong ol vot.
Em tok ol autsait kantri bai putim ai long

Papua Niugini long taim bilong vot long
lukim sapos yumi ranim gut ileksen bilong
yumi long 2017 o nogat.
Mista Lupari i opim tu nupela polis redio

we olgeta provins nau i ken toktok i kam
long koman senta bilong polis long Polis Het
Kwata long Pot Mosbi.
Dispela redio tu bai helpim tru wok bilong

ol polis manmeri long narapela provins taim
ol i redi long go insait vot na long taim bilong
kaunim vot.
Hagen siti i bin stap isi taim polis na CS

ben i pilai musik na mas na moa long 600
polis manmeri wantaim Ami na CS i bin mas
namel long taun stat long bikpela Hagen
maket i go olgeta long Queens Pak. Dispela
i mekim ol manmeri na pikinini long Hagen
taun i ai op long lukim.
Ol polis manmeri long Goroka, Simbu, Ji-

waka, Mendi, Enga na Hela i bin ran long
Haiwe kam long dispela bikpela bung long
Hagen.
Nau em olgeta Disaplin Fos i redi long

mekim wok bilong ol long nesenel ileksen
bilong 2017 long Hailans.

Gary Baki - Polis Komisina i salutim ol platun. Embeseda  Isaac Lupari -  Sif Seketeri.

Ol Soldia bilong PNG Difens fos i mas long soim sapot bilong ol.

Ol opisa bilong Koreksenel Sevis tu i stap insait long Polis Operesen long Hailans long
taim bilong ileksen.

Ol polis i katim pik na kaikai mum long taim bilong opim operesen.
Sif Seketeri, Embeseda Isaac Lupari i lukluk raun long ol polis, PNGDF soldia na CIS opisa
long taim bilong lonsim Hailans rijon ileksen polis operesen.



Biipo, bipo tru planti man tru i stap na no gat
man i save long we bilong kilim man indai.

Ol man save indai long taim bilong ol yet. Olsem
ples i pulap long manmeri. 
Tasol klostu long ples wanpela rabisman i stap

em palai tasol. Palai i save stap long bikpela diwai,
klostu long wara ol meri i save pulmapim wara
long en. Na tu u gat wanpela ples hait bilong em
yet antap long diwai. 
Dispela diwai i gat rop, i go antap long en na

dispela rop i bin mekim bikpela hip na i gat
pikinini. Pikinini bilong rop i olsem raunpela
sospen, na long dispela palai i save slip olgeta
taim. 
Taim ol meri i laik pulmanpim wara long dispela

ples we palai i stap long en, palai i isi tasol kam-
daun na kilim ol wan wan. Taim ol dispela meri i
go long ples ol i save indai. Long dispela ples i
save matmatim ol long graun. 
Tasoll ol man bilong ples ol i no klia long dispela

indai bilong ol meri i kamap olsem wanem? Na tu
ol i no save palai i stap klostu long wara na i save
kilim ol meri. Nogat tru. Olgeta man i longlong
long dispela samting i stap. 
Wanpela taim, wanpela yangpela boi i skelim

tingting bilong em, na i tok, “Olgeta taim mi
save lukim ol meri save go pulmapim wara long
dispela hap.” Orait, long wanpela de. Wanpela
meri i go daun long wara na dispela yangpela
boi i hait tasol na bihainim dispela meri. Tasom
meri ya i laik pulmapim wara i stap. Wantu
palai i ran i kamdaun long diwai na sangumaim
dispela meri. 

Yangpela boi i lukim palia pinis na wantu i rain
i go long ples na tokim ol man i spik: “Mi lukim
pinis wanpela samting i save kilim yumi em palai.
Man, palai i no manki em i bikpela na i gat tupela
het na tang. “Ol man bilong ples i harim tok pinis,
orait i redim spia, banara, na ol kain kain samting
bilong kilim indai dispela palai. Wanpela de ol i
tokim wanpela lapun meri. Yu do daun long wara
na bai mipela i bihainim yu. Dispela lapun meri i
kisim ol mambu na pulimapim long bilum bilong
em na i go daun long pulimapim wara. 
Ol man bilong kilim indai palai ol i redi pinis.

Taim palai i lukim meri i tan tasol i kam na
holimpas em i laik kilim lapun meri. Tasol ol man
i banisim dispela man bilong sanguma na ol i
sutim em wantaim spia. Taim ol i laik kilim dispela
palai, olgeta em i tokim ol: “Ah! Yupela wet i
noken kilim mi kwik. Mi gat naispela na gutpela
samting bilong tokim yupela.”
Orait ol wet nau palai i autim kain kain we bi-

long sanguma, posin, marila, long bikman bilong
ples. Em nupela samting tru na ol i amamas tru
long kisim dispela samting o tok hait bilong palai.
Bihain long palai i autim olgeta stori bilong
sanguma, ol i kilim em indai olgeta. Olsem as bi-
long ol sanguma, posin, na kain kain marila nogut,
em palai yet i kamapim. 
Olsem long olgeta hap bilong graun i gat kain

kain samting nogut i bilong bagarapim man. Na
tu long PNG as tru bilong sanguma, posin, na ol
arapela samting nogut bilong bagarapim pipel.
Dispela samting tumbuna yet i bin kamapim na
skruim i stap yet inap long dispela taim. 

entatenmen

Ansa bilong Wod Pilai isu 2226

Em nau! Ol pikinini 
i ken painim rot 

i go long ples wantaim 
Wantok lain...

Stat hia

STORI BILONG TUMBUNA

Stat hia

Pinis

Pinis

WOK SANGUMA KAMAP WE 



Sam Seke 

Premier blong Western
Province long Solomon Is-
lands hem talem aot finis
olsem, hem laek fo stopem
ius blong plastik baek long
provins.
Premier Wayne Maepioh

hem se polusin long saet
long plastik baek hem
kamap olsem wanfala big-
fala problem long environ-
ment long Western
Province, and hem wadem
fo hem mas stop.
Hem se olketa kamapum

finis wanfala komiti bihaen
wanfala miting long Mande,
and komiti bae mit moa long
Wednesday and Thursday
nekis wik fo lukluk long saet
long loa fo kamapum disfala
ban kuik taem.

Western Province hem
lidim turism development
long Solomon Islands dis-
taem, an Mr Maepioh hem
se polusin long plastk baek
hem babae no help.

Hem se bigfala wari long
hia nao hem olsem plastik
baeK hem barava gohet fo
mek doti long ples an
spoelem solwata.

Western Highlands Sekiuriti Operesan

Caroline Tiriman 

Tede ol i bin lonchim wanpla bikpela ileksan sesekiuriti op-
eresan long  Papua New Guinea Western Highlands we em
bai karamapim olgeta provins long Highlands rijan.
Olgeta polis komanda wantaim tu moa long 300 ol polis-

man-meri long Highlands wantem Police Commissioner Gari
Baki i bin stap long dispela  launch long  Mount Hagen long

moning.
Commissioner Baki i tok em i laik lukim olsem ol polis na

ol militari ofisa long Highlands bai lukim olsem wok blong
ileksan bai kamap gut, nogat trabal bai kamap long en na tu
bai ol i bihainim loa blong ileksan.
Tripela  Highlands Provinces, olsem Hela, Jiwaka na South-

ern Highlands ol i save lukim ol olsem ol ples we planti trabal
i save kamap long ol.

Ol PNG soldia na polis i redi long go stopim heve long Hela Province (Credit: ABC) 

Ileksan vailans i brukim family
long Eastern Highlands Province

Caroline Tiriman 

Planti femili long Highlands
rijan blong Papua New
Guinea i wok long bruk
daon na bungim planti vio-
lens long despla taem blong
National ileksan.
long kantri.
John Eriko Executive Di-

rector blong Eastern High-
lands Family Voice
(EHFV)  we em i  save
givim  kaunseling na sapotim
ol pipal husat isave bungim
violens i mekim despla tok-
tok taem oli wok long lukim
planti pipal igo long senta
long kisim councseling.
Gender Based violens

istap olsem wanpla bikpla
wari long PNG na Mr Eriko

itok emi sore long lukim
olsem emi no lukim iet wan-
pla candidate long High-
lands i tokaut long wok long
daonim despla wari taem oli
go insaet long Palaman.
Long wik igo pinis mipla

ibin stori wantem wanpla
candidate blong East Sepik
Provins, Veronica Simogun
husat itok emi sanap long
wok wantem ol narapla
palaman memba long
stopim Gender based vio-
lens long kantri.
Tasol John Eriko itokim

mipla olsem  bikpla namba
blong ol pipal iwok long go
long senta blong ol long
wonem ol papa-mama isave
bihaenim tumas ol wok
kempein.

Last chans fo sarendam
gan long Solomon Islands

Sam Seke

Polis long Solomon Islands i
givim last chans fo pipol
long kantri fo sarendam
olketa iligol gan long komiu-
niti.
Long Mande disfala wik

Praem Minista Manasseh
Sogavare hem lonchim
faenol amnesty long olkera
firearms or gan, olketa bulet
and ivin olketa toy gan wei i
luk olsem olketa barava gan.
Taem blong amnesty ia

hem stat long las Mande
naba 22 long May an bae
hem finis long naba 9 long
June.
Deputy Komisina blong

Polis, Gabriel Manelusi hem
se pipol wea i sarendam
olketa illigol gan an samting
olsem long taem ia bae
olketa no arestim or kotim
olketa.

Bat Mr Manelusi hu hem
in-charge long Polis Ope-
sesen hem se, bihaen disfala
amnesty taem, bae polis ino
go isi long pipol wea i stil
holem olketa gan.
So hem apil long evriwan

wea i garem olketa illigol
gan long komiuniti fo olketa
imas sarendam long olketa
polis stesen raon long
kantri.

Mr Manelusi hem askem
tu olketa pipol long family
an wantok blong pipol wea
stil garem gan, olketa komi-
uniti lida, olketa memba an
evriwan fo help blong
olketa.
Hem se evriwan long

Solomon Islands i laekem fo
stap long peace and fil seif,
so evriwan mas waka
tugeda long disfala amnesty
fo meksua olketa gan ino
stap long komiuniti.

Premier Maepioh i muv fo stopem plastik baek long
Western Province

L to R, Premier Wayne Maepioh, Fiona Hoggart from Aust
High Com, Prov official Henry Zimbo, JICA Volunteer Yuko
Furukawa & Acting PPC Vincent Eria in Gizo (Barnabas
Manebona: Island Sun photo) 

Noken paitim nating ol nius ripota long taim
blong PNG ileksan

Caroline Tiriman 

President blong Papua New Guinea media
council i askim strong ol candidate em oli
resis long 2017 ileksan long tokim ol sapota
blong ol long noken paitim na stopim wok
blong midia long wonem em i gat bikpla wok
long bringim ol stori na nius igo long ol pipal.
Alex Rheeney i mekim despla toktok bi-

haen long ol sapota blong wanpla candidate
ibin traem stopim ol niusman blong EMTV

televisan long mekim wok blong ol tupla wik
igo pinis.
Ol narapla samting tu emi kamap long de-

spla taem blong redi long ileksan em samla
sapota na candidate i i mekim ol strongpla
toktok agensim ol journalist na traem fosim
ol long bihaenim wonem rot em ol despla
candidate na sapota i laikim.
Mr Rheeney itok olsem PNG i gat Free-

dom of speech long mama loa blong en na
despla i karamapim tu wok blong midia.

Sam Seke

Police long Temotu Province
long Solomon Islands i se
olketa ino gohet fo mekem
eni security protection for
samfala pipol blong wanfala
Australian mining company,
Pacific Bauxite long Santa
Cruz olsem samfala ripot i
se.

Provincial Police Com-
mander, Superintendent
Frank Mesa hem se, olketa
i gohet nomoa fo lukluk gut
long samfala landona wea
olketa i aigensim eni maen-
ing long aelan.
Hem se bae olketa i luk-

luk gut fastaem bifoa olketa
i mekem eni disisin fo letem
olketa landona i protest
long naba wan long June, or
nomoa.
Mr Mesa hu hem Chair-

man tu blong Temotu
Provincial Disaster Commit-
tee hem se, wanfala ship
bae lusim Lata tomorrow
for go givim disaster relief
saplae long ppipol wea Cy-
clone Donna hem spoelem
olketa trifala wik igo finis. 

Temotu polis
ino provae-
dem spesol
sekiuriti fo
Australian 
maening
ofisol

Fait long stopim family vailans long EHP na PNG (Family
Voice piksa) 

IPA bai sekim ol foren kampani
PAPUA Niugini Invesmen Promosen Atoriti (IPA) i tokaut
olsem em bai painim na pasim asua bilong ol kampani bi-
long narapela kantri long skruim wok nogut bilong ol.
IPA i mekim wanpela tok save olsem bai gat tupela kain

tes long luksave na tokaut sapos kampani i mas rejista
olsem wanpela foren kampani o no gat.
Dispela tupela tes em onasip tes na menesmen kontrol

tes.
Em i tok long mekim las tes long tokaut sapos kampani i

lokal o foren, reguleta bai lukluk long “menesmen na kon-
trol bilong bisnis operesen,” wantaim sea onasip.
Stephen Massa, Pot Mosbi Menesing Patna bilong global

lo kampani, Dentons, i tok long IPA i mekim dispela disisen,
em bai lukluk long onasip bilong kampani.
Sapos bikpela sea bilong kampani em ol PNG sitisen orait kam-

pani i stap lokal kampani tasol no gat, em bai stap foren kampani.
Massa i tok IPA bai glasim gut na pasim wok bilong ol

kampani we rekot i soim PNG sisten i papa bilong kampani
tasol trupela samting em mani i go long foren man.
“Bikos pepa i soim ol PNG sitisen, ol foren investa i no ken

ting ol i no ken kisim IPA foren setifikesen.
“Mipela i no save tru sapos dispela kain pasin i bikpela

tasol i ting kain pasin i stap namel long ol liklik bisnis.” 
John Leahy, presiden bilong Papua Niugini Semba ov

Komes na Indastri, i tok ol bisnis we i bihainim lo i no gat
samting i stap long pret.
“Long bikpela lukluk, sapos 50 pesen sea i stap long han

bilong ol manmeri bilong narapela kantri, orait dispela kam-
pani bai kisim luksave olsem foren kampani,” em i tok.
Pot Mosbi Semba ov Komes na Indastri (POMCCI) i salim

wanpela toktok na tok IPA bai karimaut dispela lo strong na
bai lukluk bek long ol rejistresen ol i givim long ol kampani.
“Mipela i no klia long as tingting bilong dispela, tasol

mipela askim yu kisim tok save long IPA, o kisim tok save
long loya bilong yu yet na bai yu no ken bungim hevi wan-
taim lo,” Semba i tok.
IPA i salim pinis wanpela tok lukaut i go long ol kampani

husat i no tokaut long enuel mani ripot bilong ol inap long
Jun 30, 2017 na i askim ol long givim dispela ripot nau. Sapos
ol i no mekim, bai ol i kisim mekimsave.
“Sapos ol kampani i no givim mani ripot bilong ol long

pinis bilong 2017 bipo long Rejistra i senis i go long Atom-
eted Komplaiens Program (ACP), bai IPA i rausim nem bilong
ol long rejista.

Singaut go long 
papagraun long 
mekim graun fri 

LAIK bilong manmeri long ol
i gat haus bilong ol yet i
kamap bikpela.
Tasol long ol manmeri i

gat haus bilong ol yet, papa-
graun i mas mekim graun i
fri. Dispela rot em i ki bilong
manmeri i ken mekim haus
bilong ol yet.
Dispela em tingting Haus-

ples, wanpela ril estet kam-
pani i painimaut long ol
manmeri.
Sevei bilong Hausples i

soim olsem ol famili i luk-
save olsem sapos ol i gat
haus bilong ol yet, em i
bikpela mak na i save mekim
ol i amamas.
Long dispela as, ol famili i

mekim olgeta samting long
lukim olsem ol i mas gat
haus bilong ol yet, Mat Care,
Hausples faunda na sif ek-
seketiv opisa i tok.
“Maski long ol bikpela

prais bilong baim haus,
samting olsem 62 pesen
manmeri i pilim nau em i
taim ol i mas baim propeti,”
Care i tok.
Long wanpela ripot bilong

S&P Global, Benking Indastri
Kantri Risk Asesmen: Papua
Niugini, namel mak bilong
prais bilong ol PNG propeti,
i bin gat 8 i go inap long 11
pesen senis long prais bilong
ol haus long foapela yia.
“Nupela konstraksen long

PNG hausing maket em ol
foren invesmen o supanue-
sen fan i save givim mani
long kamapim dispela ol
projek,” ripot i tok.
“Mipela i skelim olsem 15

pesen long ol benking sis-
tem i save givim mani aninit

long propeti na sampela
kain sevis long ol yia i kam.”
Care i bilip moa wok i mas

kamap long mekim bikpela
saplai we em i tok bai
bringim prais bilong haus i
kam daun na bai isi long ol
manmeri i ken i kisim.
“Hausing em i bikpela

samting long lukim PNG i di-
velop,” Care i tok.
“Dispela i lukim namba bi-

long ol manmeri i lusim ples
na go long ol taun i go long
12 pesen na dispela i aninit
long wol standet. Long Saut
Is Esia, Kambodia i gat liklik
namba bilong ol manmeri,
olsem 24 pesen, husat i lusim
ples na i go long ol taun.
Tasol Care i tok maski

namba bilong ol manmeri
long PNG i lusim ples na go
long ol taun i liklik, i gat
bikpela nid long ol manmeri
long ol taun i mas gat haus
bilong ol yet.
“Propeti divelopmen long

ol kastomari graun long ol i
lisim graun inap 99-yia i
kamap na bihain kisim bek
dispela i bikpela samting,”
Edai Taun bilong Nesenel
Kapital Distrik i tok.
“Long ol papagraun i

mekim graun i fri, em samt-
ing gavman i mas mekim
long kamapim polisi.
“Nau yet wan wan ol pa-

pagraun long laik bilong ol
yet i mekim graun i fri em ol
bisnis haus o ol investa i di-
velopim.
“Maski long dispela em i

bikpela samting ol papa-
graun na gavman i painim
sampela kain rot long lisim
ol graun.”

NFA i save lusim bikpela mani long seveilens wok
Benorah Carrie Hesehing

NESENEL Fiseris Atoriti (NFA) i save lusim bikpela mani long
was long ol ovasis bot i brukim lo na kam painim pis insait
long solwara bilong PNG.
Long rekot bilong NFA, 31 blu bot olgeta bilong Vietnam i

bin kam painim pis long solwara bilong PNG na ol i hoilm ol.
Long ol dispela 31 bot, ol i kotim7-pela. Ol NFA seveilens i bin

arestim 9-pela bot tasol wanpela i bin ranawe na wanpela i lus
long solwara taim ol kisim olgeta man husat i stap long bot.
NFA i lusim sampela milien kina long wok seveilens, holim

ol bot, mekim wok painimaut na kotim ol ovasis bot husat i
brukim lo na painim pis long stil pasin. 
Praim Minista Peter O’Neill i bin bung wantaim Presiden

bilong Vietnam, Tran Dai Quang long Lidas Samit long Peru
las yia na i toktok long dispela hevi PNG I save bungim long
ol bot bilong Vietnam.
Long Februeri,2017, ol i bung gen long Vietnam na i wan-

bel long wok bung wantaim long daunim ol hevi na strongim
wok fiseris namel long tupela kantri.
Bihain long dispela, ol opisa bilong NFA na Vietman i bung

las wik long Pot Mosbi, na ol i sainim tok orait (MOU) long
daunim dispela hevi na strongim moa wok bilong fiseris.
NFA i lukim dispela olsem wanpela gutpela rot PNG i

wokim long stopim pasin bilong stilim ol pis. Tupela kantri bai amamas long wok bung wantaim.

NFA i sainim MOU wantaim Vietnam 
NESENEL Fiseris Atoriti (NFA) i sainim wan-
pela tok orait wantaim ol lain bilong Vietnam
Fiseris long lukluk long wok na hevi bilong
fiseris indastri namel long tupela kantri.
Dispela tok orait bai stretim ol hevi NFA i

save bungim long ol bot bilong Vietnam
husat i save brukim lo na kam painim pis na
pislama  long solwara bilong PNG na bihain
ol i go salim long intenesenel maket.
Em bai strongim tu PNG reguletri atoriti

long mekim sampela senis long lo i banin-
isim wok fiseris  long kantri.
Dispela tok orait o MOU (Memorandum

ov Andastending),  em NFA Menesing
Dairekta, John Kasu na  namba tu minista bi-
long Ministri bilong Egrikalsa na Rurel Divel-
opmen (MARD), Vu Van Tam, i sainim. I bin
gat bihain tripela de baileterel miting namel
long tupela kantri long Pot Mosbi las wik.

Dispela MOU bai strongim tupela  kantri
long wok bung wantaim long daunim ol hevi
long wok fiseris. 
Dispela wok bai lukim tupela kantri i wok

bung wantaim long daunim pasin bilong ol
blu bot bilong Vietnam i  brukim lo na kam
painim pis long solwara bilong PNG na ske-
lim ol save bilong wok fiseris. Bai ol i wok
bung tu long ol teknikel wok olsem ; wok pis
ausait long nambis, wokim bot na ol nara-
pela kain wok olsem.
Mista Kasu i tok PNG i amamas long ol

wanwok bilong fiseris long Vietnam na i redi
nau long wok wantaim Vitetnam Fiseris.
Long wankain taim, Mista Vu Van Tam i

tok amamas long PNG gavman na NFA long
gutpela lukaut bilong ol long dispela taim ol
i kam stap long miting. Em i tok ol bai redi
long wok bung wantaim NFA.

Long hankais: Namba tu minister bilong Ministri bilong Agrikalsa na Rurel Developmen
(MARD), Vu,Van Tam na  NFA Menesin Darekta, John Kasu i sainim MOU bilong wok bung
wantaim long fiseris long Pot Mosbi, las wik. Poto: Benorah Carrie Hesehing.

Ol opisa bilong NFA na Vietnam i sainim MOU long
Baileterel Miting long Pot Mosbi las wik.
Poto: Benorah Carrie Hesehing

Projek bai givim kakaruk kiau long ol main taun

OL lenona ples bilong Ok Tedi main
long Westen provins long liklik
taim bai saplaim kiau bilong
kakaruk long ol taun olsem Tabu-
bil, Bige na Kiunga.
Ol bai saplaim samting olsem 3.6

milien kiau na 26,000 broila
kakaruk long wan wan yia aninit
long projek Ok Tedi Divelopmen
Faundesen (OTDF) i kamapim.
OTDF i kisim wanpela egrikalsa

bisnis kampani, Inisitiv Egro Indas-
tris (IAI) long mekim dispela projek.
Maun Fubilan Egro-Indastris i

nem bilong projek. Ol i opim dis-
pela projek wantaim haus kakaruk,
mil bilong givim kaikai na ol ara-
pela samting bilong projek long
OTDF Egrikalsa Senta long Tabubil

las wik.
Sikispela ples husat i stap insait

long dispela projek em Atemkit, Fi-
nalbin, Bultem, Kavorabip, Migal-
simbip na Wangbin.
Bikpela tingting bilong projek i

bilong givim kiau long main taun
tasol arere long dispela bai givim
kakaruk mit tu.
Bihain long 18 mun bilong ol

plen bilong kamapim dispela pro-
jek, planti ol manmeri i amamas
long dispela projek. Planti bilong ol
em ol meri.
OTDF Sif Ekseketiv Opisa Ian

Middleton i tok: “Dispela i wanpela
gutpela egribisnis sans bilong ol
ples i stap klostu long main bikos
graun bilong ol i no gutpela moa

long kamapim ol wok bilong
egrikalsa olsem kakao o kopi.
“Em i gutpela long lukim Star

Maunten Wimens Asosiesen
(SMWA) i laik wok wantaim wan-
pela gutpela egrikalsa kampani, IAI
long kamapim dispela projek. 

“IAI i kamapim 20 pesen fanding
na dispela projek i bungim olgeta sik-
ispela ples long namba wan taim.”
Middleton i tok projek i no bi-

long bungim ol manmeri, tasol em
i wanpela gutpela bisnis projek
bikos ol bai lukim gutpela win mani
long foapela yia bihain.
Projek bai kost K7 milien wan-

taim mani i kam long Viles Plening
Komiti (60 pesen), SMWA (20
pesen) na IAI (20 pesen).

IAI ekseketiv dairekta Ilan Weiss i blesim graun bilong projek i kamap wantaim holi wara na wesan i kam
long Israel. Poto: OTDF

NAQIA putim sotpela tambu long kakaruk mit i kam long Malaisia 
NESENEL Egrikalsa Kwarentin na Inspeksen Atoriti
(NAQIA) i putim wanpela pablik tok save olsem bai ol
i stopim pemit sotpela taim tasol, bilong ol bisnis lain
husat i save kisim ol fres na ais kakaruk mit i kam long
Malaisia.
Dispela tambu i stat long Mande 22 Me, 2017 na

bai i stap inap ol i tok save gen.
Menesing Dairekta bilong NAQIA, Joel Alu i bin

putim dispela pablik tok save.
Em i tok bai i gat wanpela independen komiti i

glasim wanem kain ol sik na hevi ol kakaruk i kam long
Malaisia i ken kamapim insait long kantri.
NAQIA i putim dispela tambu na statim ol wok paini-

maut bihain long ol nius ripot las wik i kamap olsem
sampela kampani i brukim lo na bringim ol kakaruk
mit long ol ovasis kantri na i kam salim long PNG. 

NAQIA bai putim was long Wes ol boda provins
OL kampani husat i bringim mit bilong kakaruk i kam
long Malaisia, i no hait na mekim dispela bisnis. Ol i
bin aplai na kisim tok orait o pemit bilong Nesenel
Egrikalsa na Kwarentin Inspeksen Atoriti (NAQIA) long
2006 yet. 
Minista bilong Egrikalsa, Tommy Tomscoll i bin

mekim dispela toktok long bekim strongpela tok
lukaut i kam long PNG Poltri Fama husat i sutim tok
long gavman. Ol i tok ol kampani i brukim lo na karim
kakaruk bilong narapela kantri i kam insait long PNG
we bai inap bringim sik na bagarapim kakaruk bisnis
bilong PNG.
Mista Tomscoll i tok NAQIA i luksave long ol sik

nogut na i mekim ol wok long banisim kakaruk bisnis
na ol pipel bilong PNG long ol dispela sik nogut.
Mista Tomscoll i tok ol sik nogut inap kamap long

PNG long ol kain ples olsem ol loging kemp na ol pis
kampani we ol pipel i karim ol samting i kam insait na
senis wantaim ol pipel bilong PNG. Em i tok long ol
kain ples olsem boda bilong PNG wantaim Indonesia
we i no gat gavman kontrol. Em i isi tru long sik i kam
insait long PNG. 

Em i tok long taim divelopmen i wok long kamap
long kantri, em i opim rot tu long ol binatang nogut i
kam insait na bringim sik. Em i tok ol i ken kalap long
ol masin bilong wok na ol arapela samting em ol pipel
i bringim i kam insait.
Minista i tok NAQIA i klia long ol dispela binatang

nogut na we ol i ken kam insait long PNG. Em i tok gav-
man i givim tok orait pinis long sanapim wanpela nu-
pela baiosekyuriti jon long was long Wes Sepik, na
Westen provins na i go tu long Is Sepik. Em i tok long
taim mani i go stret long dispela wok bai i strongim
wok bilong was long wanem kain samting i kam insait
long PNG.
Mista Tomscoll i tok NAQIA bai tokaut hariap long

ol pipel sapos em i painim olsem ol sik nogut i kamap
long kakaruk na inap long bagarapim helt bilong ol
pipel long taim ol i kakai mit bilong kakaruk.
Long dispela wik, NAQIA i tokaut olsem bai ol i

putim sotpela tambu long ol kampani i baim mit bi-
long kakaruk long Malaisia, inap olgeta wok painimaut
i pinis. Dispela tambu i bin stat long Mande Me 22,
2017.

INGLAN bai pilai egensim wan-
pela afiliet kantri bipo long
2017 Ragbi Lig Wol Kap resis
bai kamap long pinis bilong
dispela yia.
Dispela resis bai kamap long

nib stediam long Perth long
Fraide, 20 Oktoba, wantaim ol
pilaia bilong Westen Australia,
Viktoria, Saut Australia na Noten
Teritori husat i winim mak long
afiliet stet seleksen i bin kamap
long stat bilong dispela yia.
NRL Afiliet Stet Menesa, Mar-

tin Meredith, i tok olsem sans
bilong Afiliet sait long pilai wan-
pela strongpela ragbi lig sait em
Inglan na em i namba wan taim
bilong sampela ol pilaia.
“Dispela em i bikpela resis na

i kirapim tingting bilong ragbi lig aninit
long Afiliet Stet program na mi save

olsem planti i resis long kisim ples bi-
long lainap olsem Sam Burgess, James

Graham na ol narapela pilai bilong Inglis
tim,” Mista Meredith i tok.

2017 NRL Dro bilong raun namba 13

Det

Fraide,
Jun 2

Fraide,
Jun 2

Sarere,
Jun 3

Sarere,

2017 NRL Risal bilong raun namba 12

Det

Sarere,
Me 27

Sarere,
Me 27

Me 28

ANZ Stediam
16 (lus) 22 (win)

9 (win) 8 (lus)

24 (win) 16 (lus)

4:00

TV TaimAweHom Pilai

2017 NRL Lata | TELSTRA PREMIASIP
Po-
sisen

1

2

3

4

5

6

7

8

9

10

11

12

13

14

15

16

L DPTim W A +/- PtsB F

2 011 9 165 73 201 238

3 012 9 154 73 180 227

4 011 7 183 86 161 269

4 012 8 189 72 160 261

4 012 8 194 58 160 252

5 011 6 203 57 141 260

5 011 6 222 -9 141 213

6 012 6 225 51 120 276

6 012 6 252 -32 120 220

7 011 4 233 -11 101 222

7 012 5 207 -29 100 178

7 011 4 292 -34 101 258

7 012 5 259 -43 100 216

8 012 4 269 -65 80 204

8 011 3 290-138 81 152

9 011 2 293-109 61 184

Ol tim bai stap sambai em: Rabbitohs, Sharks

Ol tim bai stap sambai em: 
Cowboys, Dragons, Knights, Panthers, Sea
Eagles, Storm, Tigers, Titans

Inglan bai pilai egensim Afiliet Stet

Spence i daunim Brook na winim namba wan Wol Taitel
KELL Brook i givin nating IBF
Welter weight taitel i go long
Errol Spence Jnr. Bihain long
Errol i kamapim wanpela kain
namba wan kala long winim
namba wan wol taitel bilong
em long las wik Sarere.
Olgeta 27, 000 manmeri long

Bramall Lane bilong Sheffield i
sapotim Spence na em i dau-
nim Brook. 
Brook i bin kisim bagarap

long lep ai bilong em na i lus
long namba tu taim.

Errol Spence Jnr. i daunim Kell
Brook long winim namba wan
Wol Taitel bilong em wantaim
22-0.

All Blacks i lukluk long daunim ol Lions
I NOGAT wanpela bikpela salens long
ragbi yunion long pait wantaim ol Nu
Silan long haus dua bilong ol yet.
Dispela em i resis ol British na Irish Lions

i lukluk long pilai long namba wan bilong

ol tripela tes pilai egensim wol sempion bai
kamap long Eden Pak long Jun 24, 2017. 
I gat 6-pela resis bai kamap na ol man

bilong Warren Gatland bai opim resis
long Oklan na wanpela moa resis egen-

sim ol Hurricanes bipo long namba tu
Tes resis long Wellington. 
Ol Lion i no bin win long 1974 i kami

nap nau na ol i kamap gen long pilai
egensim sait bilong Steve Hansen.

Inglan bai pilai wanpela resis egensim Afiliet Stet bipo long 2017 Ragbi Lig Wol KAp resis bai
kamap. - Brendan Esposito - NRL Poto.

British na Irish Lions i no bin winim resis long Nu Silan
inap long 1074 nau ol All Blacks bai win gen.

Ramu NiCo (MCC) lukim prodaksen mak go antap long Epril
RAMU NiCo Menesmen (MCC) i kamapim rekot prodaksen gen long mun Epril
2017 taim prodaksen i go antap tru abrusim 108.3 pesen prodaksen mak.

Dispela mak i lukim nikel prodaksen bilong dispela mun i
go antap olsem 3008.11 tan long mun Epril tasol.
Insait long ripot bilong Ramu NiCo (MCC) total nikel pro-

daksen insait long fes foapela mun long 2017 i soim olsem
prodaksen i sanap olsem 10,884 tan. Dispela em olsem 36.
3 pesen mak bilong prodaksen kampani i kampim long dis-
pela yia 2017.
Kampani i tokaut olsem gutpela wok em olgeta wokman

meri stat long Kurumbukari Main i go daun long Basamuk
Rifaineri i putim wantaim i kamapim gutpela kaikai.
Dispela gutpela prodaksen mak i soim stret olsem Ramu

NiCo (MCC) i go pas tru wantaim ol arapela nikel main insait
long wol long sait long laterait maining. Dispela em long sait
long yusim haidrometoloji prosesing na prodaksen kontrol.

Ramu NiCo Projek long Madang provins i karamapim lat-
erait maining, benefisiesin na rifaining long tupela operesin
bilong en long Kurumbukari Main na Basamuk Rifaineri.
Open-pit maining bilong Ramu NiCo Projek i stap antap

long Kurumbukari maunten long Usino-Bundi distrik, na ri-
faineri operesin bilong en i stap long Raikos distrik nambis
long Madang provins. Wanpela longpela 135 kilomita slari
paiplain i save karim ol nikel/kobalt graun malumalu long
Kurumburi main i go daun long Basamuk we ol prosesing
masin i stap long en.
Bihain long Ramu Projek i bin kirapim gen operesen bilong

en long mun Julai 2016 bihain long wanpela birua i kamap
long Basamuk Rifaineri, menesmen i mekim bikpela wok
stret long stretim ol prodaksen sistem bilong en we nau i

lukim prosesing i go orait na tu ol masin em wok i kamap
long stretim ol gut na wok i go orait stret long planti eria
long prodaksen stat long Kurumbukari Main i go olgeta long
Basamuk Rifaineri.
Ramu NiCo Menesmen (MCC) i tokaut olsem meintenens

bilong ol masin na ol fasiliti bilong mekim wok i bin kamap
long taim bilong wet sisen long las yia Novemba. Dispela i
helpim long kamapim planti impruvmen long ol ikwipmen
na gutpela ron bilong ol masin na dispela tasol i helpim long
bringim prodaksen long mun Epril 2017 i brukim rekot mak.
Kampani i tokaut olsem rot long go yet fowat bai kamap

bihainim ol teknikol wok long stretim ol prosesing eria na
dispela bai helpim prodaksen long go antap gen insait long
ol mun i kam long yia 2017.

Maining operesin long Kurumbukari Main Benefisiesin Plent long Kurumbukari Main

Bikpela HPAL long Basamuk Rifaineri Ol wokman long CCD o Wasing Plant long Basamuk 
Rifaineri

MHP beg sindaun long stok pail redi long sip

Ol i tokaut long SP Spot Awod wina
Philemon Tame i raitim 

SP SPOT Awod bilong 2017 em ol i bin
tokaut long las wik Sarere nait na i bin luk-
save long ol etlit husat i bin winiim bikpela
mak long kantri. 
Dispela taim i makim 25 yia bilong Spot

Awod na tu, i bungim ol top etlit na opisal
long kantri long Crown Plaza Hotel long Pot
Mosbi.
Top pilaia bilong ragbi lig, Wally Lewis, i ges

spika na i amamas na tok tenkyu long ol wina.
“Spot Awod em i sans bilong ol etlit na

opisal i winim sampela mak na ol pipel i luk-
save long ol long bikpela wok ol i mekim bi-
long kantri,” Lewis i tok.
Lewis i strongim ol etlit na opisal long

mekim dispela wok yet.
Ol wina bilong 2017 SP Spot Awod em:
Spot Media bilong yia: EMTV 
Spot Poto bilong yia: Mark Talia bilong

Post Courier i kisim piksa long Nicolette
Ageva.
Spot OPisal bilong yia: Frank Robby

(Weitlifting)
Komyuniti Spot Inisetiv: Strongim ol yang-

pela meri aninit long kriket (Kriket PNG)
Namba wan spot pesen wantaim disabil-

iti: Joyleen Jeffrey (Para Etletik)
Ol pipel i makim long givim Awod: Colin

Geno (Ragbi Lig)
Junia Man Etlit bilong yia: Ryan Maskelyne

(Swiming)
Junia Meri Etlit bilong yia: Violet Apisah

(Tenis)
Nesenel Pefomens bilong yia: Lae Snax

Tigers (Ragbi Lig)
Meri Etlit bilong yia: Thelma Toua

(Weitlifting)
Tim bilong yia: PNG Kapuls (Futbal)
Man Etlit bilong yia: Morea Baru (Weitlift-

ing)

PNGOC Vais Presiden, Emma Waiwai long lephan na Siaman bilong SPSA Seleksen Komiti,
Moses Koiri, i sanap long taim ol i tokaut long ol wina bilong SP Spot Awod. Poto: Andrew
Molen/ PNGOC.

Lahi FC go bihain na daunim Laiwaden FC 3-2
James G. Kila i raitim

LAHI FC tim  bilong Morobe long las
wiken i kam bihain long kilim indai paia
bilong Laiwaden FC 3-2 insait long gem
bilong Nesenel Primia Lig long
Madang.
Planti ol soka sapota husat i go lukim

gem i tokaut olsem Laiwaden FC i no
pilai gem bilong em olsem long wik
antap taim ol i winim Markam FC. Dis-
pela tim lainap i no orait tumas long
Sarere na dispela tasol i mekim tim i no
pilai gut tumas na ol i lus long as ples
bilong ol.
Tupela brata Jonnell na Brendon i no

bin pilai wantaim olsem pastaim.

Bikpela brata i bin stap long tim long
las wik Sarere, na dispela i mekim ol
fowot pilaia bilong Laiwaden FC i no
gat strong tumas long fran lain taim ol
i go insait long teritori bilong Lahi FC.
Sampela toktok i kamaut long fil long

Sarere bihain long lus bilong Laiwaden
FC em olsem ol treina husat i setim tim
i no wanbel long kosa Bobby Morris
long lainap bilong tim. Dispela i
kamapim sampela kain belhevi insait
long tim we i lukim ol i go daun long
Lahi FC.
Laiwaden i bin skoa pas bihain long

wanpela beklain pilaia bilong Lahi FC i
holim bal insait stret long penalti bokis.
Straika bilong Laiwaden i no abrusim

na pairapim stret umben.
Ol i pilai i go na kepten bilong Lahi i

kisim wanpela gutpela bai stret na
brukim kiau na mekim skoa i go 1-1. 
Long dispela taim nau Laiwaden FC i

bin gat sans long putim gol tasol ol pi-
laia bilong ol i no pilai strong na givim
spes long sans long ol straika i go putim
gol. Ol i pilai paol olgeta na planti lain
husat i stap lukim gem i kros long kain
pilai bilong ol.
Fes hap skoa i bin sanap 2-1 long

feiva bilong Laiwaden FC, tasol Lahi FC
i go skoa na dro na bin asua bilong ful-
bek na kepten bilong Laiwaden FC i
givim isi sans tru long Lahi FC long go
skoa long bringim win i go long ol.

Raun namba 6 bilong 
Futbal Lig i pinis
LAS wiken i lukim pinis bi-
long raun namba 6 bilong
Nesenel Premia futbal resis.
Resis Sauten Konferens

long Pot Mosbi i kamap
olsem, ol PRK Erem Gulf FC i
daunim Papaka FC, 2-0, Gi-
gira Amoana FC i daunim na
Admiralty FC, 1-0. 
Namba 3 resis namel long

MRDC Hekari United FC na PKA
Rapatona FC em ol i no bin pilai.

Resis long Noten Konfer-
ens i lukim ol Markham FC
daunim ol Nawaeb FC, 1-0,
Welgris Morobe United FC i
daunim Bulolo FC, 4-0, na
Lahi United FC i daunim ol
Laiweden FC, 3-2.
Long namba wan gem bi-

long ol meri long Sauten
Konferens i lukim ol MRDC
Hekari United FC i daunim ol
PRK Laloki United FC, 5-1.

Ol top junia rana i kam long Pot Mosbi
SAMPELA top junia rana bilong Papua Niug-
ini i kam long Pot Mosbi long las wiken.
Damien Kotou em i namba wan etlit bi-

long Manus Provins long makim PNG long
etletik bihain long Lyn Pokou i bin resis long
Saut Pasifik Gems long 1995.  
Kotou i bin winim lewa bilong Etletik PNG

long em i bin mekim gut insait long tupela
yia i go na em i bin soim stret kala bilong em
long trening kem long NSI. 
“Manus Divisen bilong Edukesen i sapot

strong long Damien na i tok tenkyu long
namba wan skul toktok bilong kosa na tisa
bilong em, Sylvester Kitemong, bilong Lom-
brum Praimeri Skul,” Seketeri bilong Etletik
PNG, Philip Rehder, i tok.
Em bai bungim strongpela traim long resis

bilong em long 200 mita wantaim Em-
manuel Wanga bilong Lae na Leeroy Kamau
bilong Kokopo.
Wanga na Kamau i go long Pot Mosbi

wantaim David Guka na ol narapela etlit i
save stap long Mosbi. 
Ephraim Lerkin i gat 19 krismas em i top

junia etlit bilong PNG long 2016 i bin ran
long 400 mita resis long Sande apinun wan-
taim Mowe Boino, husat i stap long Pot Vila
na kam long Kantri long las wik Fraide.   
Ol etlit i bin resis long 400 mita long Sande

em Wanga, Kotou, Guka na Murgan Tobeno.

Top junia etlit, Ephraim Lerkin.

Tim bilong Kaputin i winim
NCAA Sempionsip

WEST Texas A&M tim bi-
long Rellie Kaputin i winim
NCAA Divison 2 Nesenel
Sempionsip taitel long
Bradenton, Florida long las
wiken. 
Kaputin i gat 24 krismas

bilong Tinganalom Viles
long Is Nu Briten Provins i
winim bikpela mak long
long jam. 
Kaputin i winim 6.53 mita

na kamap namba tu ples bi-
hain long tim poro bilong
me, Fatim Affessi. 
“Rellie em i inap long

resis long ol bikpela resis,”
Tony Green i tok.
“Mipela i amamas long

Rellie na mipela i lukim
olsem nau Rellie bai apim
nem bilong PNG. Mipela i
mas stap long baksait na
spotim em long resis yet.
“Rellie em inap long

kwalifai long Olimpik
Gems.”
Kaputin i bin kam long

Rabaul long las wik Fraide
na lukim ples na famili bi-
long em bipo long em bai
go long Fiji long namba tri
wik bilong Jun bilong resis
long Osenia Sempionsip.

Rellie Kaputin i resis long
long jam



Philemon Tame i raitim

SP HUNTERS i apim namba wan Air Niugini Kap long Sarere
apinun bihain long ol i bin daunim ol Townsville Black-
hawks, 42-4, long Nesenel Futbal Stediam.
Blackhawks i stap pas long resis bihain long pilaia bilong

ol, Carlin Anderson, i bin putim wanpela trai long namba tu
minit bilong resis taim. 
Tasol, ol Hunters i no westim taim long bekim trai bilong

ol boi Townsville bihain long fowad, David Loko, i bin brukim
banis bilong ol birua na putim trai aninit long tupela gol pos.
Stargroth Amean i amamasim ol 6,768 asples manmeri na

skruim skoa wantaim 4-pela poin aninit long tupela gol pos
gen.
Poin bilong ol Hunters i kam isi wantaim wanpela penelti

kik bilong Boas na Amean i putim namba tu trai bilong em
long namba 29 minit. Willie Minoga i pasim ol skoa bilong
namba wan hap bilong resis wantaim trai long 33 minit bi-
long resis taim i lukim skoa i sanap olsem 22-4 long taim bi-
long malolo.
Amean i opim namba tu hap bilong resis wantaim wan-

pela trai long kik bilong Boas.
Ol Blackhawks i bin painim hat tru long stopim ol PNG na

ol i hantim ol long winim raun 12 bilong Intras Supa Kap
resis na namba wan Air Niugini Kap.
Gahuna Silas i bin putim tupela trai na Watson Boas i

pasim resis wantaim wanpela 50 mita ran na putim laspela
trai taim 5-pela minit i stap yet long bungim pinis bilong
resis taim. Amean i winim prais bilong resis. 

KOSA bilong Townsville
Blackhawks, Kristian Woolf,
i tok olsem ol i no stap long
hap we ol i tingting long stap
long en. 
“Long ranim bal na ol

narapela eria bilong pilai em
mipela bai toktok gut bipo
long resis bai kamap long
dispela wiken,” Woolf i tok.

“Ol Hunters i pilai gut na
mi amamas na tok tenkyu
long ol i soim namba wan
kala bilong ol. Hunters tim i
soim kala bilong ol gut long
dispela sisen.

“Long sait bilong mipela

em mi no amamas bikos
mipela i no stap long hap we
mipela i tingting long stap
long en.

“Mipela bai stretim dis-
pela gut bipo long narapela
resis bai kamap.”

Hunters i winim Air Niugini Kap

Ol Hunters i apim namba wan Air Niugini Kap bihain long ol i bin daunim ol Townsville Blackhawks, 42-4, long las wiken.

Gurias na Wigmen dro

Philemon Tame i raitim

AGMARK Rabaul Gurias na Kroton Hela Wig-
men i kisim wankain poin, 22-22, long taim
tupela i pilai long opim namba wan Air Ni-
ugini Kap resis namel long SP Hunters na
Blackhawks long Nesenel Futbal Stediam
long las wiken.
Long ol narapela pilai long raun namba 4

bilong 2017 Digicel Kap resis i lukim ol PRK

Mendi Muruks, Lae Snax Tigers na Bintangor
Goroka Lahanis i win.
Muruks i daunim ol Waghi Tumbe, 26-0,

long Mendi na ol Tigers i daunim ol EPG Enga
Mioks, 14-8, long asples bilong ol long Wabag. 
Ol Lahanis i kisim strong long asples bilong

ol na daunim ol NCDC Pot Mosbi Vipers, 12-
8.
Long Goroka, ol Lahanis i daunim NCDC

Pot Mosbi Vipers 12-8.

Ol pilaia bilong Gurias i bung long takolim wanpela pilaia bilong ol Wigmen.

Woolf i no amamas

Kosa bilong Townsville Blackhawks, Kristian Woolf, i no
amamas.

NCD Bodi Bilding tim i redi long Nesenel Sempionsip

Philemon Tame i raitim

NCD BODI Bilding tim i redi long go resis
long Nesenel Sempionsip resis bai kamap
long Goroka, Isten Hailans Provins, long dis-
pela wiken, 3 Jun 2017.
Tim NCD i kamap wantam 5-pela man na 4-
pela meri long resis long winim Mista na
Misis PNG Bodi Bilding taitel bihain long em
i stap long floa.
Tonamen dairekta bilong 2017, Jacob Kom,
i tok tenkyu long Nesenel Geming Kontrol
Bod (NGCB) bilong ol i stap baksait na baim
yunifom na tiket bilong ol long go resis long
Goroka.
“Mi tok tenkyu long NGCB long ol i givim
bikpela sapot na baim tiket na yunifom bi-
long mipela long go antap na resis long Ne-
senel Sempionsip bai kamap long dispela
wiken.
“Mi tok tenkyu tu long Goodman Fielder In-
ternational (GFI) bikos GFI i go pas na
sponsa long mipela bihain long mipela i
nogat sponsa inap long 10-pela yia.
“Mipela i amamas long tokaut long nem bi-
long sempionsip olsem “2017 Flem Flaua
Bodi Bilding Sempionsip” strengt na eneji bi-
hain long flem flaua em i narapela bren nem
bilong GFI.
“Mipela i amams long promotim dispela
prodak long PNG Bodi Bilding Federsen
Level,” Kom i tok.
Long wankain taim, presiden bilong ol man
long NCD Bodi Bilding tim, Canny Cooper, i

tok tenkyu tu long NGCB na GFI long sapot
bilong ol. Em i tok tenkyu to long Mari
Bareks long ol i tok orait long NCD Bodi Bild-
ing tim long trening long jim o hap bilong
trening.
“Mi tok tenkyu long NGCB, GFI, Mari Bareks
na Skel Rais long ol i givim bikpela sap[ot,”
Cooper i tok.
Presiden bilong ol meri, Jane Apie’e, i ama-
mas tu long go pas long ol meri bai resis.
“Mi gat bikpela amamas long go pas long ol
meri long bodi bilding gem bikos mi laikim
ol yangpela meri long kisim ples bilong mi
na tu, mi laikim dispela gem i kem kamap
yet long kantri long bihain taim,” Apie’e i
tok.
Ol tim bai resis long Nesenel Sempionsip
em:
lNCD Bodi Bilding Tim
lJiwaka Bodi Bildin Tim
lSimbu Bodi Bilding Tim
lGoroka Bodi Bildin Tim 1
lGoroka Bodi Bilding Tim 2
lLae Bodi Bildin Tim
lKutubu Bodi Bildin Tim
lKimbe Bodi Bilding Tim
lBuka Bodi Bilding Tim   

Nau, Mista na Misis PNG taitel i stap long
Goroka we Steven Bomai i holim MIsta PNG
taitel na Misah Avesa i holim Misis PNG taitel.
Ol tim bai baim K300 fi long resis na ol wan
wan lain husat i tingting long resis bai baim
K10 long resis.

NCD Bodi Bilding Tim i redi long resis long Nesenel Sempionsip long Goroka long dispela
Sarere.

Kepten bilong SP PNG Hunters wantaim Kepten bilong Townsville Blackhawks i holim Air
Niugini Tropi bipo long pilai i kamap long Sande. Long baksait em ol bikman bilong Air
Niugini na PNG Ragbi.

Nixon Put, bilong PNG Hunters i ranawe long takol bilong
pilaia bilong Blackhawks.

Tupela stail meri bilong Air Niugini Kebin Kru i karim tropi bilong Air Niugini go aut long
pilai graun. Dispela tropi em Air Niugini i givim long pilai wantaim Blackhawks. PNG
Hunters i winim dispela tropi taim ol i winim Blackhawks 40-4.

Stargroth Amean i redi long go daun long putim trai taim
tupela pilaia bilong Blackhawks i traim long takolim em.
Hunters i bagarapim Blackhawks 40-4.

Willie Minoga bilong SP PNG Hunters i lap wantaim bipo
long em i putim trai bilong tim bilong em.

Kepten bilong Hela Wigmen i traim long brukim banis bilong Rabaul Guria tasol banis bi-
long ol i bin strong tru. Tupela tim wantaim i bin dro long poin.

Pot Mosbi Soka eksen long wiken bilong ol Divisen wan na tu. PMSA i ranim pilai bilong divisen 1 na 2 long las wiken bihain long planti tim i resis long dispela yia resis. Neks wik bai
lukim ol Primia tim bai pilai.

PNGAFL resis long wiken namel long Koboni na Bomana Cats long las wik Sande. 

OL POTO Nicky Bernard.

Philemon Tame i raitim.

NEW South Wales i daunim
ol Queensland, 28-4, long
gem namaba wan bilong
2017 Stet Ov Orijin resis i
kamap long Suncorp Sta-
dium.
Johnathan Thurston i no pilai long
gem namba wan bihain long em i
bin kisim bagarap long NRL resis. 
Ol Maroons nau i tingim bek stail
na kala bilong Billy Slater bihain
long ol Blues i daunim ol wantaim
24 poin.
Blues i daunim ol wantaim bikpela
majin long asples bilong ol Ma-
roons na ol i mekim gut liklik long
32-10 win bilong ol long 2005.
Faiv-eit bilong New South Wales,
James Maloney, i opim skoa bilong
2017 Stet ov Orijin siris na putim
namba wan trai bilong ol Blues.
Maloney i kisim bal bihain long
poro pilaia bilong em, Andrew Fi-
fita, na i ran paslain long Darius
Boyd  long putim trai aninit long
tupela gol pos long namba 6 minit.
Maloney i kikim konvesen bilong
trai bilong em yet i go insait na ol
Blues i stap pas wantaim 6 poin.
Ol Queensland i no wetim taim
long bekim trai bilong New South

Wales bihain long wanpela kik bi-
long Cooper Cronk.
Winga bilong Maroons, Corey
Oates, i ran long sait na isi tasol
kesim bal long antap yet bihain
long kik bilong Cronk i abrusim
winga bilong ol Blues, Blake Fergu-
son, na em i putim trai long 34
minit bilong resis taim. 
Skipa bilong ol Maroons, Cameron
Smith, i abrus long kikim konvesen
i go insait na ol Blues i stap pas yet,
6-4.
Bipo long bungim pinis bilong
namba wan hap bilong resis taim,
ol Blues i putim namba tu trai bi-
long ol.
James Tedesco bilong ol Blues i ran
strong na brukim banis bilong ol
Maroons na salim bal i go long
poro pilaia bilong em, Mitchell
Pearce, long putim trai aninit long
tupela gol pos.
Ol Blues i no givim sans long ol Ma-
roons long namba tu hap bilong
resis na i skruim skoa bilong ol i go
antap moa yet.
Tripela trai i kamap insait long 8-
pela minit we James Tedesco, An-
drew Fifita na Jarryd Hayne i putim
i lukim skoa bilong ol i sanap
olsem, 28-4, inap long ol i bungim
pinis bilong gem.

NSW i daunim ol QLD wantaim bikpela poin, 28-8

Jarryd Hayne i amamas  long em i putim trai na bringim skoa bilong ol Blues i go antap long 28-4. Em i bin
namba wan taim gen long em i putim NSW jampa bihain long 2014. Poto: Dan Peled/AAP

